
Тонг ухлар. Сукунат. Шамол ҳам жимдир.
Кавказ тоғи сари чоғладим ўзни.
Тош қотдим. Чўққига лавҳ қадаб кимдир
Ёзибди: “Севинглар, бир-бирингизни...”

Худо суйган қай бир бандаси ёзди?
Тўхтанг, олиб қочманг кўз қирингизни.
Бизнинг телбаликлар дунёни бузди,
Одамлар, севинглар бир-бирингизни!

Меҳр — муз. Қалб — қаҳр. Қабоҳат — очун...
Зарра қум қадридан арзондир кўзёш...
Юракда қатра нур уйғотиш учун
Узилиб тушсинми фалакдан қуёш?

Энам дер: “Нафс — фитна. Гилам остидан
Чиқса вайрон этар уй тўрингизни.
Омон қолмоқ учун унинг дастидан,
Болаларим, севинг бир-бирингизни.”

Кўз тўймас. Осмону ер талашамиз.
Шу ер ютмаганми Доро, Чингизни?
Ҳатто ўлмай туриб гўр талашамиз... 
Одамлар, севинглар бир-бирингизни!

Жонимни топшириб тошу хасларга,
Чўққига тирмашдим чирт юмиб кўзни.
Чиқдим. Пастда ҳайрон боққан касларга
Қичқирдим: “Севинглар бир-бирингизни!”

Қичқирдим! Майсалар дод солди ростдан,
Тўфонлар чинқириб отди денгизни.
Тоғлар ҳайқирдилар — ёрилди осмон:
“Одамлар, севинглар бир-бирингизни!

Одамлар севинглар бир-бирингизни!”

Хотира барельефининг очи-
лиш маросимида Ўзбекистон 
Бадиий академияси аъзолари, 
таниқли ёзувчи, шоирлар, адиб-
нинг шогирдлари ва оила аъзо-
лари иштирок этди. Тадбирда 
сўзга чиққанлар Ўзбекистон 
Республикаси Вазирлар Маҳка-
масининг 2021 йил 27 майдаги 
фармойиши мазмун-моҳияти 
ҳақида тўхталиб, Омон Мухтор 
ижодининг муҳим жиҳатларига 
эътибор қаратдилар. Адиб хоти-
расини абадийлаштириш ҳамда 
унинг бой адабий меросини 
чуқур ўрганиш ва кенг тарғиб 
қилиш бугунги кундаги устувор 

вазифалардан бири эканлигини 
алоҳида таъкидладилар. 

— Ёзувчини ҳаётлигида 
кўрган бўлмасам ҳам шеър-
лари, асарлари орқали унинг 
ички ва ташқи дунёсини ўрга-
ниб,  сиймосини яртишга ҳара-
кат қилдим, —  дейди ёдгорлик 

муаллифи Оллаберган Алла-
берганов. — Ўрганиш жараё-
нида  шунга амин бўлдимки, 
Омон ака ҳаётни борича сева-
диган одам бўлган экан. Ижо-
дида ҳам ҳаёт нафаси уфуриб 
туради. 

Дарҳақиқат, таниқли шоир 
ва носир Омон Мухторнинг 
бизга қолдирган адабий ме-
роси салмоқли. Унинг бирин-
чи «Чорлар қуёшли йўллар» 
шеърий тўп лами 1966 йилда 
чоп этилган. Шундан сўнг у 
шоир, ҳикоянавис, қиссана-
вис, романнавис сифатида йи-
гирмадан ортиқ китоб нашр 

эттирган. Адибни яқиндан 
биладиган ёзувчи, шоир лар 
ҳамда оила аъзолари хотира  

барельефи пойига гуллар қўй-
ишди.  

* * *
Руминиянинг “Мустақил га-

зетаси” ҳамда 6 сайти шоира, 
“Китоб дунёси” газетаси бош 
муҳаррири Хосият Рус тамова-
нинг туркум шеърлари ва кун-
даликларини румин тилида 
эълон қилди. Ушбу нашрлар 
шоира ижоди ҳақида батафсил 
маълумот берди. 

— Николай Лабиш ва Михай 
Эминескунинг румин шоирлари 
экани хотирамдан кўтарилган 
экан, — деди  шоиранинг ўзи 

ижтимоий тармоқда берган ин-
тервьюсида. — Уларнинг кўп-
лаб шеърларини Фароғат Камол 
таржимасида ўқиб, яхши кўр-
гандим. 

* * *
Донецк шаҳрида нашр эти-

ладиган “Автограф” адабий 
журналининг июль-август сони-
да ҳам 9 нафар ўзбекистонлик 
ижодкорнинг асарлари  эълон 
қилинди. Жумладан, Рустам 
Мусурмон, Николай Ильин, 
Иброҳим Йўлдошев, Хуршид 
Дўстмуҳаммад, Луқмон Бўри-
хон, Назар Шохин, Фурқат Али-
мардон, Фарҳод Эшонов асала-
ри хорижлик ўқувчилар ҳукмига 
ҳавола қилинган. Бундан ташқа-
ри, журналнинг “Эртаклар” рук-
нида фантаст-ёзувчи Муҳаббат 
Йўлдошеванинг эртак лари бе-
рилган.

ДИЛДОШЛИК 
САОДАТИ

Шоир Чўлпон “Халқ денгиздир, халқ 
тўлқиндир, халқ кучдир” мис ралари билан 
бошланган машҳур “Халқ” номли шеърини 
“Бутун кучни халқ ичидан олайлик, Қучоқ 
очиб халқ ичига борайлик!”, деган даъваткор 
сатрлар билан тугаллайди... Яқинда  “Ада-
биёт”  нашриётида  чоп этилган Ўзбекистон 
халқ шоири Сирожиддин Саййиднинг “Элдо-
шларим, дилдошларим” номли янги китоби-
ни қўлимга олиб, тўғриси, салкам бир аср на-
ридан ҳали шу кунга довур садо бериб турган 
чўлпонона чақириқни эсладим. Китобда шо-
ирнинг янги шеърлари, адабий мақолалари ҳамда суҳбатлари жам-
ланган бўлиб, уларда халқона пафос ва давр нафаси сезилиб турибди. 
Зотан, ижод аҳли — шоир ва ёзувчилар халқ дарду дилини, кўнгил 
манзараларини, орзу-истакларию шукроналик  туйғуларини бадиий 
ифодалар экан, уларга ҳам адабиёт муҳиблари, кенг ўқувчилар омма-
си, шоирнинг ўзи айтмоқчи, “фақат халқ баҳо берар, фақатгина халқ 
ҳакам”лик қилади, албатта. Маълумки, С.Саййид ижодида Ватанни 
ардоқлаш, ишқ-муҳаббат, бирдамлик, қадим Туронзамин тупроғи, 
улуғлари билан ғурурланиш ҳис-туйғуларининг шеърий талқини  
етакчилик қилади:

Қадим Туронзамин – суронзамин бу,
Гоҳ тўфон, гоҳида бўронзамин бу,
Оҳу афғонлари кўкларга етган,
Асрий офатларни кўрғон замин бу.
Дашту саҳролари чексиз уммоним,
Қадим Туронимсан, буюк Туроним.
Бир лаҳзада хаёлан “мозийларга боқиш” санъати шоирларга хос. 

Бунда тасаввур тафаккурга қувват беради, тафаккур тасаввурни ти-
зимга солади ва  шоир ўз ўқувчисига ҳазрати Нуҳ замонларию “Ҳаз-
рати Ёфасдан тарқалган миллат” тарихининг шеърий харитасини 
тақдим этади. Табиийки, бунда Алпомишлар мардлиги, “Ота Қўрқут-
лардан қолган китоблар”, Манасларнинг полвонлиги, Шайх Кубро-
лар ватанпарварлиги, Мангубердиларнинг мангу қалқонлиги, Амир 
Темурлар шону шуҳрати, Навоийлар бунёд этган маънолар эҳроми 
ва улар ассоциацияси орқали бир қатор адабий тимсоллар ўқувчи кўз 
олдида намоён бўлади:

Фақат бир йўл бордир – нажотга элтар:
Миллатлар, давлатлар, эллар, элатлар
Аҳдлашиб, дўстлашиб, қадрдонлашиб,
Бирлашиб оламни обод этсалар...
Олам аҳли билан сайру жавлоним, 
Давру давронимсан, буюк Туроним. 2

Ўзбекистон Ёзувчилар уюшмаси томонидан 
 Ўзбекистонда хизмат кўрстган санъат арбоби Омон 
Мухтор таваллудининг 80 йиллиги муносабати би-
лан адиб яшаб, ижод қилган уйга ёдгорлик лавҳаси 
ўрнатилди.

Давлатимиз миллий сиёсатининг энг 
муҳим, устувор йўналишларидан бири барча 
миллатларнинг равнақи учун тенг ша роит ва 
имконият яратиш, миллатлараро муносабат-
ларни уйғунлаштиришдир.

Президентимиз Шавкат Мирзиёев Олий 
Мажлисга йўллаган бу йилги Мурожаат-
номасида жамиятимизда миллатлараро то-
тувлик, диний бағрикенглик муҳитини мус-
таҳкамлаш борасидаги ишлар изчил давом 
эттирилишига алоҳида эътибор қаратиб, юр-
тимизда 30 июлни “Халқлар дўстлиги куни” 
деб белгилашни таклиф этди. Шунингдек, 
давлатимиз раҳбарининг “Халқлар дўстли-
ги” кўкрак нишонини таъсис этиш ҳақидаги 
ташаббуси ҳам қўллаб-қувватланди.

30 июль – Халқлар дўстлиги куни муно-
сабати билан Миллатлараро муносабатлар ва 
хорижий мамлакатлар билан дўстлик алоқа-
лари қўмитасида “Халқлар дўстлиги” кўкрак 
нишонини мукофотланганларга тантанали 
топшириш маросими карантин қоидаларига 
қатъи риоя этган ҳолда бўлиб ўтди.

Ўзбекистон Республикаси Вазирлар 
Маҳкамасининг 2021 йил 1 июндаги тегиш ли 

қарорига асосан кўкрак нишони билан юрти-
мизда яшаётган барча миллат ва элатларнинг 
вакиллари ўртасида миллатлар аро дўстлик ва 
тотувлик муҳитининг мус таҳкамланишига 
муносиб ҳисса қўшган, миллий маданий 
марказлар ва дўстлик жамиятлари фаолияти 
самарадорлигини ошириш борасида фидо-
корона меҳнат қилган, шунингдек, хорижий 
мамлакатлар халқлари билан дўстлик ва ҳар 
тарафлама ҳамкорликни ривожлантиришда 
самарали натижаларга эришган маҳаллий ва 
хорижий давлат органлари ходимлари, нодав-
лат нотижорат ташкилотлари, тадбиркорлик 
субъектлари, ижтимоий соҳа ва оммавий ах-
борот воситалари вакиллари, чет элдаги ва-
тандошлар тақдирланиши кўзда тутилган.

Қўмита раиси Рустамбек Қурбонов юк-
сак мукофотга сазовор бўлганларни самимий 
муборакбод этиб, бугун юртимизда 130 та-
дан ортиқ миллат ва элат, 16 та диний кон-
фессия вакиллари ҳамжиҳатликда, бир оила 
фарзандидек яшаб, мамлакат тараққиётига 
муносиб ҳисса қўшаётганини таъкидлади. 
Қолаверса, республикамизда таълим 7 тил-
да – ўзбек, қорақалпоқ, рус, тожик, қозоқ, 

қирғиз ва туркман тилларида олиб борилади. 
Бугунги кунда 12 тилда телекўрсатув, 13 тил-
да радиоэшиттириш лар эфирга узатилмоқда.

Президентимиз так лифи билан бу йил 
мамлакатимизда биринчи марта ўтказила-
диган “Халқлар дўстлиги куни” диёримиз-
да миллатлараро тотувликни таъ мин лаш, 
халқлар ўртасидаги дўстлик ва биродарлик 
алоқаларини янада мус таҳ камлашга замин 
яратади. Дунёдаги кўз га кўринган атоқли 
олимлар ва давлат арбоблари кўпмиллатли ва 
кўп маданиятли жамиятларни оқилона бош-
қариш соҳасида Ўзбекис тон тўплаган ўзига 
хос тажриба дунё даги қатор давлатлар учун 
ибрат бўла олишини яққол таъкидламоқда.

Тадбирда қўмита раиси ўринбосари Ва-
лерий Тян бугунги таҳликали даврда мамла-
катлар ва халқлар ўртасида дўстлик ғоялари-
ни тараннум этиш, ривожлантириш нақадар 
муҳим масала эканлигини қайд этди.

Байрам тадбирида юртимизда миллат-
лараро муносабатларни мустаҳкамлашда 
қўшган ҳиссаси учун медиа тузилмаларнинг 
вакиллари, дўстлик жамиятлари фаоллари ва 
ҳамкор ташкилотлар ходимларидан бир гу-
руҳига мукофотлар топширилди.

– Бугунги мураккаб даврда бизнинг 
куч-қудратимиз дўстлик ва аҳилликда экани 
яна бир карра яққол сезилмоқда, – деди Қо-
зоғистон Республикаси “Дўстлик” ўзбеклар 
этномаданий жамоат бирлашмалари раиси 
Икром Ҳошимжонов. – Дўстлик, ҳамжиҳат-
ликдек бебаҳо неъматни кўз қорачиғидек 
асраб-авайлаш бизнинг бурчимиздир. Айни 
пайтда Ўзбекистонда миллатлараро тотув-
ликни асраш борасидаги эзгу ишлар алоҳида 
эътирофга лойиқдир.

Назокат УСМОНОВА,
ЎзА мухбири

Ўзбекистон Ёзувчилар уюшма-
сида 30 июль – Халқлар дўстлиги 
куни муносабати билан юртимизда 
яшаб ижод қилаётган 14 нафар тур-
ли миллат вакиллари бўлган ижод-
корлар уюшма аъзолигига қабул 
қилинди.

Дўстона мулоқот, юзма-юз суҳбат 
ва мушоира шаклида ўтган тадбирда 
Ўзбекистон Ёзувчилар уюшмаси ра-
исининг биринчи ўринбосари Нодир 
Жонузоқ, “Жаҳон адабиёти” журнали 
бош муҳаррири Аҳмаджон Мелибоев 
ва таниқли шоир Салим Ашур сўз-
га чиқиб, қардош халқлар ўртасида 
адабий-маданий дўстлик алоқалари-

ни мус таҳкамлашда ҳисса қўшаётган 
ижодкорларнинг уюшма аъзолигига 
қабул қилинганлиги билан қутлади. 

Маълумки, юртимизда рус, қозоқ, 
тожик, корейс каби қатор миллатлар 
аҳил ва иноқликда яшамоқда. Қардош 

миллатларга мансуб ижодкорларнинг 
бадиий асарлари мунтазам нашр этил-
моқда ва ўз ўқувчиларини топаётир. 
Давлатимиз томонидан, миллати, ди-
нидан қатъий назар, барча фуқаро-
лар учун тенг шароитлар яратилган. 
“Халқлар дўстлиги куни”ни белгилаш 
ва кенг нишонланишида ҳам халқимиз-
га хос бағрикенглик ва азалий дўстлик 
ғоялари ўз ифодасини топган. 

Учрашув сўнггида уюшма аъзоли-
гига қабул қилинганлар ўзларининг дил 
сўзларини изҳор қилиш баробарида 
турли тилларда ёзилган ижод намуна-
ларидан ўқиб беришди. 

Шуҳрат АЗИЗОВ

Ватанимиз истиқлолга эришгач, жаҳон 
адабиётининг шоҳ асарларини ўзбек тилига 
таржима қилиш билан бир қаторда, бизнинг 
илмий, бадиий ва тарихий асарларимизни ҳам 
дунё тилларига, жумладан, француз тилига 
таржима қилишга алоҳида эътибор берил-
моқда.

Бир пайтлари француз адабиётининг 
машҳур намуналари рус тили орқали ўзбек ти-
лига таржима қилинган. Ўтган асрнинг сўнгги 
ўн йилликларига келиб француз тилидаги асар-
ларни бевосита, яъни тўғридан-тўғри ўзбек ти-
лига таржима қилиш бошланди. 

Бироқ Виктор Гюго ва Александр Дюма 
каби забардаст адиблар бадиий услубларининг 
сайқал топишига хизмат қилган жозибадор 
француз тилини мукаммал даражада билади-
ганлар саноқли экани ҳам бор гап. Шу маънода, 
айни соҳани юртимизда француз таржимашу-
нослиги мактабининг асосчиси ва дарғалари-
дан бири – Шоазим Миноваровсиз тасаввур 
қилиб бўлмайди.

Моҳир таржимон, ўз касбининг устаси, 
камтарин инсон Шоазим Миноваров 1951 йил-
да Тошкент шаҳрида – жадидчилик мактаби-
нинг йирик вакили Мунавварқори Абдурашид-

хонов хонадонида туғилган. Дарвоқе, 2020 
йилда Ўзбекистон Президенти Фармонига кўра 
жадидчилик ҳаракати намояндалари – Абдулла 
Авлоний, Маҳмудхўжа Беҳбудий ва Мунав-
варқори Абдурашидхонов “Буюк хизматлари 
учун” ордени билан тақдирланганда, Шоазим 
ака маърифатпарвар бобосининг муносиб во-
риси сифатида ана шу юксак давлат мукофоти-
ни қабул қилиб олган.

Ш.Миноваров 1973 йилда Ўзбекистон Мил-
лий университети француз тили ва адабиёти 
мутахассислиги бўйича таҳсил олиб, кўп йил-
лар давомида турли масъулиятли лавозимларда 
ишлаган. Жумладан, собиқ СССРнинг Гвинея-
даги элчихонасида, Жазоирдаги бош консулхо-
нада хизмат қилган. 

Истиқлол йилларида Шоазим ака Вазирлар 
Маҳкамаси ҳузуридаги Дин ишлари бўйича 
қўмита раисининг биринчи ўринбосари, раи-
си, Ўзбекистон Республикаси Президентининг 
Давлат маслаҳатчиси, Ташқи ишлар вазири-
нинг ўринбосари, Ўзбекистоннинг Мисрдаги 
Фавқулодда ва мухтор элчиси, Тошкентдаги 
Француз альянси раиси, Ислом цивилизацияси 
марказининг директори лавозимларида самара-
ли фаолият олиб борди. 

Айни пайтда Ш.Миноваров Ўзбекистон 
Республикаси Президентининг маслаҳатчиси, 
шу билан бирга Ўзбекистон маданий меросини 
ўрганиш, сақлаш ва оммалаштириш бўйича бу-
тунжаҳон жамияти бошқарув кенгаши аъзоси 
ҳисобланади.

Шоазим ака билан илк юзма-юз танишу-
вимиз 1993 йил октябрида – камина Ўзбекис-
тоннинг Франциядаги биринчи Фавқулодда ва 
мухтор элчиси ҳамда ЮНЕСКОдаги доимий 
вакили бўлиб иш бошлаган даврда кечган. Кей-
инчалик, 1996 йили – Амир Темур юбилейи 
муносабати билан Парижда ўтказилган расмий 
тадбирларда ҳамда Ўзбекистон Республикаси 
Президентининг Францияга расмий ташри-
фи чоғида Ш.Миноваров давлат бошлиғининг 
француз тили бўйича таржимони сифатида не-
чоғлик маҳорат билан ишлашини бевосита ку-
затганман. 

Ш.Миноваров бадиий адабиёт таржимони 
сифатида француз адибларининг бир қатор 
асарларини ўзбек тилига тўғридан-тўғри тар-
жима қилгани ҳам диққатга лойиқдир. Хусу-
сан, Шарль Перронинг “Она ғоз эртаклари”, 
“Қизил қалпоқча”, “Кулойим ёки биллур бош-
моқчалар”, “Устаси фаранг ёки этик кийган 
мушук”, “Сеҳргарлар”, “Кокилдор Рикэ” каби 
эртаклари, Ле Клезионинг “Одель. Мондо ва 
бошқа ҳикоятлар” асари, Франсуа Мориакнинг 
“Илонлар комида” романи, Чарльз Диккенс-
нинг “Катта умидлар” романи (инглиз ва рус 
тилларидан), Монтескьенинг “Форс номала-

ри” асари, Люсьен Кереннинг “Буюк Темур” 
пьесаси, Патрик Модианонинг “Тўй саёҳати” 
романи, Мопассаннинг ҳикоялари шулар сира-
сига киради.

Шу билан бирга Ш.Миноваров миллий маъ-
навиятимиз бойлиги ҳисобланувчи бир қанча 
китобларни, жумладан, таниқли ўзбек адиби 
Эркин Аъзамнинг “Алвидо, эртаклар” номли 
асарини, ЮНЕСКОнинг “Темурийлар Уйғо-
ниш даври” китобини француз тилига таржима 
қилган. Амир Темурнинг “Темур тузуклари” 
асари ўзбек, форс, рус, инглиз ва француз тилда 
ягона жилдда жам ҳолда Шоазим Миноваров 
раҳбарлигида Ислом цивилизацияси маркази-
нинг бир гуруҳ илмий ходимлари томонидан 
нашрга тайёрланган. 

2020 йилда Шайх Абдулазиз Мансур то-
монидан тайёрланган “Қуръони карим маъ-
ноларининг таржима ва тафсири” китоби 
нашрдан чиққан. Ушбу муборак нашрнинг 
таҳрир ҳайъати аъзолари ҳисобланувчи та-
ниқли олимлар сафида Шоазим Миноваров 
ҳам бор. У киши адабиётшунос сифатида ҳам 
кўплаб китоблар чоп эттирган, мақолалари 
матбуотда мунтазам эълон қилинмоқда. 

Ҳар бир таржима қилинган асар халқларни 
бир-бирига яқинлаштиради, маданиятлар, маъ-
навиятлар, тилларни бойитишга хизмат қила-
ди. Ш. Миноваровнинг “Чўлпон Францияда” 
номли мақоласида қайд этилганидек, “Таржи-
мачилик ёзма адабиёт билан бир пайтда пайдо 
бўлган. Агар Ибн Сино, Беруний, Улуғбек каби 

олимлар Птолемей, Платон, Гиппократларнинг 
асарларини араб тилига ва Толедода (Испания) 
Ўрта асрларда фаолият кўрсатган таржимачи-
лик мактабидагилар Шарқ олимлари асарла-
рини лотин тилига ўгирмаганларида, инсоният 
кўплаб илмий-маданий бойликлардан маҳрум 
қилинган бўларди”.

Ҳақиқатан ҳам, олис тарихга назар солсак, 
Биринчи ва Иккинчи Уйғониш даврларида 
халқлар, маданиятлар ва адабиётларнинг ўзаро 
яқинлашиши ҳамда бир-бирларидан куч-қувват 
олиб якдил юксалишида айнан таржимонлар-
нинг ўрни ҳамда аҳамияти беқиёс бўлганини 
кўрамиз. Шундай экан, Учинчи Ренессанс сари 
дадил одимлаётган янги Ўзбекистоннинг янада 
юксалиши йўлида Шоазим Минавваров каби 
фидойи зиёлиларимиз ҳали кўп хизмат қилиш-
ларига аминмиз.

Акмал САИДОВ,
академик

ТАРЖИМА САНЪАТИДАН – НАФИС ДИПЛОМАТИЯ САРИ
Тарихдан маълумки, буюк аждодларимиз юртимиз довруғини бутун дунёга 

ёйган. Ўрта асрлардан буён Ғарб мамлакатларида эл-юртимиз тарихи ва ма-
данияти, тили ва адабиёти, бор қадимий ва бой маънавий меросимиз чуқур 
ўрганиб келинган.

С.Саййиднинг “Туронзамин” шеъ-
ри  шундай ободликка доир эзгу ният-
ларга пайванд мисралар билан туган-
чига етади. Узоқ ва яқин замон ўзбек 
адабиёти тарихида Ўзбекистон, Тур-
кистон, Турон  — она замин шаънига 
айтилган шеърлар етарлича топилади. 
Бироқ С.Саййид қамровни кенгроқ 
олади, зарур бўлса, сўзини қардошла-
ри шевасига буриб айтади; буюк алло-
малар киндик қони тўкилган тупроқни 
иймону туғёнлар, марду майдонлар 
ва илму урфонлари билан уйғун тав-
сифлайди.   

“Бу кунлар талқини”да эса шоир 
замондошини ўз дилига, теварак-атро-
фига, ўзгаришларга, замон янгиланиш-
ларига теран назар билан қарашга 
чорлайди. “Аввал назар солгил элдош-
ларингга, Замондош, заминдош, дил-
дошларингга”. Давр нафасида, замон 
кўркида, одамлар кўксида “буюк бир 
уйғониш зоҳир” — шоир давр киши-
сининг диққат-эътиборини шу янги 
замонда Яратгувчи инъом этган сий-
лов-неъматларга қаратади.

Бутун замин аҳли вабо деган ба-
лойи офатдан азоб тораётган бир 
маҳалда ўзини элига элдош, улар ди-
лига дилдош билган  қалби уйғоқ 
одам – шоир сукут сақламайди. Из-
тиробга тушади, безовта бўлади, ўй-
ланади, одамлар дарди ва кўнглига 
назар ташлайди. Дарвоқе, ижодкор 
учун ҳамма замонларда ҳолу қол на-
зари муҳимдир; нуқтаи назар эса ҳар 
нарсадан муҳим, албатта. Шу маънода 
жуда кўп адиблар ижодида давр вабо-
си — “Сovid-19” балосининг адабий 
талқинлари  пайдо бўлди. Айни мавзу-
га С.Сайид ҳам мурожаат қилди. Янги 
китобига кирган “Нусрат  дўхтир”, 
“Ибн Сино ўгитлари”, “Италия дўхтир-
лари”, “Шифокорлар жанг майдонида” 
каби қатор шеърларида башарият бо-
шига келган синовли кунлар сабоқла-
ридан, огоҳлик ва “Гиппократ қасамин 

жойлаб сийнага, Сиз таъзим қилгансиз 
Авиценнага” дея оригинал қофиялари 
(Авиценна — сийна, Авиценнага — 
вақцинага) билан шифокорлар матона-
тидан сўз очади шоир. Бу синов одам-
ларни “Фикр этишга, шукр этишга 
ўргатди”. Одамийлик қадридан, сабр-
дан, муомаладан, ҳар бир кимса ўз умр 
мазмуни хусусида мундоқ дўппини 
ёнга қўйиб ўйлаб кўришдан сабоқлар 
берди; кўнгилни ғуборлардан, кирлар-
дан тозалаш заруратидан дарс берди. 
Замин аҳли безовта, ҳолбуки, дунёда-
ги ҳар қандай инсон учун энг “Катта 
бойлик – Хотиржамлик билан соғлик”. 
Бу шоир хулосаси — шарқ ҳикмати. 
Дарҳақиқат,  шоирнинг яна бир ҳаётий 
хулосаси ҳам бор: “Бутун дунё букун 
буюк жанггоҳ эрур, Ғолиб улдир – қай 
эл ҳушёр огоҳ эрур”. С.Саййиднинг 
янги китобига кирган янги шеърлар 
мазмун моҳияти эл ичида юрган ижод-
корнинг кўнгил манзараларидан дарак 
беради. 

Шу билан бирга “Элдошларим, 
дилдошларим” китобидан ўрин ол-
ган адабий мақолалар ва суҳбатлари-
да шоир янги замон адабий сиёсати-
га доир фикр-мулоҳазаларини баён 
қилади. Одатда чинакам ижодкор ўз 
адабий-эстетик қарашларини турли 
илмий атамалар гирдобига ташла-
май аниқ, лўнда ва қисқа баён қила-
ди. Жумладан, С.Саййид нинг бу ки-
тобидаги фикрлар эл-юрт тақдири, 
адабиётнинг кечаги куни — Навоий 
ва Бобурлар сўзининг қадри, адаби-
ётнинг бугунги куни — ижодкорлар 
зиммасидаги юк, ўзлигини кўрсатмоқ 
учун адабиёт майдонига кириб келаёт-
ган ёшларга сирли, залворли ва бади-
ий сўзининг масъулиятидан сабоқ бе-
риш билан боғлиқ, албатта. “Алишер 
Навоий асарлари илоҳий маърифат 
нури билан суғорилгани учун ҳам неча 
юз йилар давомида дунё китобхонлари 
кўнглини, онгу шуури ва тафаккури-
ни мунаввар этиб келмоқда” — айни 
жиҳат Ҳазрат ижодида жуда муҳим 
тамойил, тўғрироғи, асос-негизини 

ташкил этади. Шоир адабий мақола-
лари, суҳбатлари таркиби шеър билан 
зийнатлашади:

Берунийлар, ибн Синолар,
Улуғбеклар, Бобур Мирзолар
Қуриб кетмиш қандай бинолар!
Ёш кўнгиллар қалқиши керак,
Навоийни ўқиши керак!
Илм-маърифат ва абадий ижодда 

ёшлар ўқиши ва ўрганиши, ибратлани-
ши  ва интилиши лозим бўлган маёқ 
– аждодларнинг ҳаёт йўли ва меро-
си, амали ва сўзи. Улар дунё аҳлини 
лол қолдирган маънавият эҳромла-
ри, маърифат кўшкини бунёд этиш-
ди. Фақат ҳар бир ёш бу муҳташам 
бинолар зиёратига муносиб покдил 
бўлиб бормоқлари лозим. Шундаги-
на мерос хўрлар баҳайбат қопулардан 
маърифат кошонасига дадил кира оли-
шади. Шундагина Кошғарийлар билан 
“Девон” тилида сўзлашади. Шундаги-
на улар “Берунийнинг ақл машъали”-
ни қўлга киритишади, Мирзо Бобур 
ҳиж рони сабабларини англашади, 
жадидларнинг ҳуррият ишқида ёнган 
юрак оловлари тафтини сезишади. 
Умуман олганда, С.Саййид адабий қа-
рашларида китобга, адабиётга, устоз-
ларга, ёшлар ижодига ва мамлакатдаги 
бунёд корлик ишларига самимий муно-
сабати, давр адабий сиё сатининг энг 
муҳим тамойилларини теран тушуни-
ши сезилиб туради. 

Сирожиддин Саййид кўнгил одами, 
у Ўзбекистон Ёзувчилар уюшмаси раҳ-
бари. Табиатига кўра ўзаро нисбатан 
тафовутли бундай юмушни битта одам 
барчага маъқул келадиган тарзда холис 
адо этиши, тўғриси, осон иш эмас. Ле-
кин Сирожиддин Саййид халқ ичига 
бутун руҳи, жони, вужуди билан кириб 
бориб ишлаётган, самарали ижод қила-
ётган шоир...

Бу гаплар исботини  “Элдошларим, 
дилдошларим” китобидан топасиз, 
муҳтарам газетхон!

Баҳодир КАРИМ, 
профессор

ДИЛДОШЛИК САОДАТИ
Давоми, бошланиши 1-саҳифада

Аввало, дунёда шиддати ҳа-
нуз сўнмаётган пандемия офа-
ти ташкилотчилар олдига мисли 
кўрилмаган талаблар қўйди. Кенг 
кўламли чек ловлар ўз навбатида 
спортчиларнинг жисмоний тайёр-
гарлик кўриш жадвалига ҳам ку-
тилмаган ўзгартиришлар киритди.

Олимпиада нафақат спорт, бал-
ки инсоният тўрт йиллик ҳаётининг 
ўзига хос сарҳисобидир. Бўм-бўш 

ўриндиқлар, деярли томошабинлар-
сиз ўтаётган мусобақаларни куза-
тиб, ана шундай хулосага келасиз. 
Пандемия боис, чет эллик мух-
лисларнинг Японияга келишлари 
тақиқланган. Барча терма жамоа-
ларга 10 минг нафар япониялик 
мухлислар бирдек ишқибозлик қи-
лишади. Очилиш маросимида май-
донга олиб чиқилган машъалани 
тиббиёт ҳамшираси қабул қилиб 
олди. У анча масофани босиб ўт-
гач, ногиронлик аравачасида ўтир-
ган спортчига тиз чўкиб машъалани 
узатади. Буларнинг барисида катта 
маъно-мазмун мужассам...

Спортчиларимизнинг Риодаги 
тарихий ютуқлари ҳануз эсимизда. 
Ўзбекис тон XV Рио ёзги Олимпиада 
ўйинларини тарихий натижа билан 
якунлаган эди. Ўйинларнинг жами 
13 медали (шундан тўрттаси олтин)
ни қўлга киритган терма жамоамиз 
умумжамоа ҳисобида 21-ўринни 
эгаллаган, Ўзбекистон энг зўр на-
тижа қайд этган иккита МДҲ дав-
латидан биттаси бўлган.Марказий 
Осиёда эса, Рио Олимпиадасини энг 
пешқадам мавқеда якунлаган эди.

Мамлакат олимпиадачилари ва па-
ралимпиячилари бу йилги Токио Ёзги 
Олимпиадаси учун эса, 100 дан ортиқ 
лицензияни қўлга киритишган.

Дастлабки кунлардаги бир нечта 
мағлубиятлардан сўнг, ниҳоят, хуш-
хабар келди: Таэквондо бўйича 68 
кг вазн тоифасида Улуғбек Рашитов 
финалда амалдаги жаҳон чемпио-
ни, британиялик Брадли Синденни 
мағлубиятга учратиб, олтин медалга 
сазовор бўлди. Улуғбек Рашитов – 
Олимпиада чемпиони!

Дзюдочи Давлат Бобонов бронза 
медални қўлга киритиб, Ўзбекистон 
делегациясига иккинчи медални тақ-
дим қилди.

Токио Олимпиадасининг дастлабки 
натижаларига кўра, терма жамоалар 

ҳақида шаклланган эски тасаввурлар 
кескин ўзгараётир. Масалан, учинчи 
кун якунларига кўра 51 та жамоа турли 
қийматдаги медалларни қўлга киритди. 
Жумладан, 23 та мамлакат спортчила-
рига олтин медал олиш насиб этган ва 
улар орасида Ўзбекистон ҳам бор.

26 июлдан кейин Хитой олим-
пиячилари етакчиликни бой берди. 
Олимпиада мезбони Япония атлет-
лари 8 та олтин медални қўлга кири-

тиб, биринчи ўринга кўтарилишди.
Умумжамоа ҳисобида АҚШ ик-

кинчи ўринга кўтарилди. Биринчи 
кунни медалсиз якунлаган америка-
ликлар кейинги икки кунда 14 та ме-
дални «қалаштириб ташлашди».

Дастлабки уч кун натижаларига 
кўра германиялик атлетлар ҳатто ку-
муш медал ҳам олишмагани таажжуб-
ли. Немисларда сувга сакраш, камон-
дан отиш ва каноэда қўлга киритилган 
учта бронза бор, холос.

Россиялик спортчилар ўз байроғи 
ва мадҳиясидан маҳрум қилинган 
бўлса-да, ёмон иштирок этишмаяпти. 
Улар тўрт кунда 14 та медални қўлга 
киритиб, жадвалда тўртинчи бўлиб 
туришибди.

Учинчи ўринда эса Хитой. Ҳо-
зирда Токио майдонларида энг кўп 
(18 та) медал қўлга киритган хитой-
лик спортчилар оғир атлетикада энг 
кучли эканлик ларини исботлашда 
давом этишмоқда.

Ҳали кўпчилик давлат эканини 
билмайдиган Косово жамоаси аллақа-
чон иккинчи олтинни ҳам ютди ва 
8-ўринда бормоқда.

Қўшниларимиз қозоғистонликлар 
эса аллақачон учта медални нақд қи-
либ бўлишди – ўртача кунига битта-
дан медал.

Бугунги баҳсларда 6 нафар ўзбе-
кис тонлик спортчи 5 спорт тури 
бўйича ўз омадини синаб кўради. 
Жумладан, бокс жамоамизнинг 3 на-
фар вакили рингга чиқади, энг оғир 
вазнли дзюдочиларимиздан бири – 
Муҳаммадкарим Хуррамов (100 кг) 
баҳсларга киришади.

Шунингдек, Ўзбекистон бокс жа-
моасининг уч нафар вакили – Баҳодир 
Жалолов, Турсуной Раҳимова ҳамда 
Фанат Қаҳрамонов ўз жангларини ўт-
казишади.Баҳодир Жалолов (+91 кг) 
Олимпиададаги илк жангини озар-
бойжонлик Муҳаммад Aбдуллаевга 
қарши ўтказади.

25 июль кунги баҳсларда поль-
шалик Сандра Драбикни енгиб, 
Олимпиадаларда ўзбекистонлик аёл 
боксчиларнинг илк ғалабаси муал-
лифига айланган Турсуной Раҳимова 
навбатдаги жангини ўтказади.

Фанат Қаҳрамонов (-75 кг) 
қозоғис тонлик Aбилхан Aманкулга 
қарши жанг ўтказади. Элнур Абду-
раимов (-63 кг), Шаҳобиддин Зоиров 
(-52 кг) ва Бобо-Усмон Ботуров (-69 
кг) ҳам курашни давом эттирмоқда.

Бешинчи кунги баҳслардан ке-
йин Ўзбекистон делегацияси 1 ол-
тин ва 1 бронза медал билан уму-
мий рейтингда Хорватия ва Эстония 
билан бир хил натижа қайд этган 
ҳолда 24-26-ўринларни бўлишиб 
турибди.

Таъкидланганидек, Олимпиада 
– дунёдаги давлатлар, халқлар ва 
миллатлар турмуш тарзи, ютуқлари, 
орзу-ниятлари ва интилишларининг 
ўзига хос кўзгуси. Бу майдонда ға-

лаба, албатта муҳим, аммо мамла-
кат ва шахс эришган азалий мавқе 
ва обрў-эътибор ҳам катта аҳами-
ятга эга. Масалан, ўзбек ва жаҳон 
спорти афсонаси, гимнастикачимиз 
Оксана Чусовитинанинг терма жа-
моамиз сафида эканининг ўзиёқ 
дунё жамоатчилигининг ҳавас ва 
ҳайратларига сабаб бўлди. Уч карра 
жаҳон чемпиони, Европа чемпиони, 
Осиё ўйинлари чемпиони Оксана 
Чусовитина гимнас тика тарихида 8 
та Олимпиада ўйинларида қатнаш-
ган ягона инсон (1992, 1996, 2000, 
2004, 2008, 2012, 2016, 2020) ҳисо-
бланади. АҚШ гимнастика жамоаси 
“Буюк Чусо” билан суратга тушиб, 
спортчилар бундан фахрланишлари-
ни изҳор қилишди.

Севимли спортчимизнинг Токио 
Олимпиадасидаги иштирокини дунё 
аҳли катта ҳаяжон билан кузатди. 
Ахир, 46 ёш – ҳар қандай спортчи 
учун ақл бовар қилмас ютуқ ва мато-
нат рамзи саналади. У финалга чиқа 
олмаган бўлса-да, номи Олимпиада 
ўйинлари тарихида абадий қоладиган 
ғолиб, дея эътироф этилаётир. Афсо-
навий спортчининг сўнгги чиқишини 
аренадаги расмийлар ва гимнасти-
качилар тик турган ҳолда, узоқ қар-
саклар билан олқишладилар. Барча 
рақиблари у билан суратга тушди. 
Оксана ҳам кўз ёшларини тия олмади. 
“Бу менинг сўнг ги Олимпиадам бўла-
ди, мен спортни тарк этаман”, — деди 
у.

Олимпиада энди тобора қизиқарли 
бўлиб бораверади. Жамоавий баҳслар 
қизийди, медаллар сони кўпаяди. 
Ўзбекистон терма жамоасининг энг 
умид ли, сараланган атлетлари май-
донга чиқишни бошлашади.

23 июль куни старт олган Олимпи-
ада 8 августга қадар давом этади.

Бахтиёр ҲАЙДАРОВ

ОРЗУ-НИЯТЛАРИМИЗ ОРЗУ-НИЯТЛАРИМИЗ 
КЎЗГУСИКЎЗГУСИ

Яқинда  “Адабиёт” ҳамда “Tafakkur” 
нашриётлари томонидан профессор Қал-
дибек Сейдановнинг “Навоий ва қозоқ 
адабиёти”, “Қардошлар” номли китобла-
ри нашр этилди.

“Навоий ва қозоқ адабиёти” уч бў-
лимдан иборат бўлиб, китобнинг “Қо-
зоқ – ўзбек ўзаро адабий муносабатлари 

ҳақида сўз” деб номланган биринчи бўлимида ўзбек-қо-
зоқ халқлари адабий алоқаларининг тарихий илдизлари 
хусусида сўз юритилади. Ҳазрат Навоий  ҳаёти ва ижоди 
таҳлил этилган иккинчи бўлим ”Асл сўзнинг отаси” деб 
номланган. 

“Навоий ва Абай” сарлавҳали учинчи бўлимда Наво-
ийнинг қозоқ шоирларига, хусусан, Абай ижодига таъси-
ри ҳақида сўз юритилган.

Қалдибек Сейдановнинг “Қардошлар” номли моно-

графияси эса ўзбек-қозоқ халқларининг ўзаро дўстлик 
ҳамда адабий-маданий алоқаларига 
бағишланган. Муаллиф ушбу моногра-
фиянинг “Қозоқ-ўзбек ўзаро алоқалари 
тарихидан”  деб номланган дастлабки 
бобида ҳар иккала қардош халқ адабий 
алоқаларининг тарихий илдизларини 
ёритиш билан бирга, “Навоий ва қозоқ 
адабиёти”, “Навоий ва Абай” мавзула-
рида ҳам қалам тебратган. 

ХХ аср ўзбек-қозоқ адабий алоқалари 
тарихи борасида сўз юритилганда, Ҳамза, С.Сейфуллин, 

М.Авезов, Ойбек, Ғ.Ғулом, С.Муқо-
нов, А.Тожибоев, Миртемир сингари 
атоқли ижодкорлар ўртасидаги дўст-

лик алоқалари ҳамда уларнинг ижодий ҳам кор лик лари 
хусусида фикр юритилган. Айниқса, ўтган асрда ўзбек ва 
қозоқ назмию насрида икки халқ ҳаёти, ёндош ва қондош 
юрт ўғил-қизларининг ёрқин образларини ўзаро тасвир-
лаш бобидаги ўхшашлик лар ҳамда фарқли жиҳатларга 
алоҳида эътибор қаратилганлиги билан диққатга сазовор-
дир.

Ўз мухбиримиз

ДЎСТЛИК ТАРАННУМИ

Айни кунларда дунё аҳлининг нигоҳи 
Токиода бўлиб ўтаётган Олимпия ўйин-
ларига қаратилган. Афсонавий Кунчиқар 
мамлакати мураккаб даврнинг барча та-
лабларини пухта эътиборга олган ҳолда, 
Олимпиада ўтказишга жазм этилиши-
нинг ўзиёқ катта жасорат, дейишга ар-
зигулик. Токио-2020 – энг қалтис, таҳли-
кали ва зиддиятли Олимпиада сифатида 
тарихда қолиши учун жуда кўп сабаблар 
мавжуд.

Умар ХАЙЁМ

Учинчи ҳафтадирки, ёзги яйловда қўноқлаб 
келаётган Жавлонга бу қадар узоқлаб қолиши 
ўзига нечоғлик ноқулай туюлса, яйлов эгаси За-
риф жўрасига, аксинча, шунчалик маъқул эди. 
Мабодо, Жавлон, сафарим қариди, дея кетиш ис-
тагини билдирса, худди оғзига ургандек қилиб, 
шартта дерди: “Биров сени ҳайдаяптими? Бо-
рарсан ўша... кошонангга!” Кескин ирод этилган 
бу гапдан кейин, уйимнинг носозлигига шаъма 
қилаяптими бу, деган гумонда ундан юз ўгириб, 
аввал нарида чўзилиб ётган каттакон малла итга, 
сўнгра яшил арчали дўнгликларга, водий кифти-
да чолларнинг оқиш дўпписидек дўмпайиб тур-
ган ўтовларга, кунботишда сирли тарзда қорайиб 
турган улкан дара оғзига, кунчиқишдаги паст-ба-
ланд қояларга бирма-бир назар ташлашда давом 
этиб, кўпинча бошда қўрс, сўнг, гўё хатосини 
сезгандай, дарров юмшоқ оҳангда сўйлайдиган 
Зариф жўрасининг “ҳеч қурса, яна бир ҳафтага 
қол” деган ўтинчи қулоғи остида сасланмагунча 
теваракдан кўз узмайди, сўнг иддаоли қараш қи-
либ, унинг тоғ қуёшидан қорайган юзида одатий 
самимиятдан бўлак ифодани уқмагач, “жўрам 
ҳақ, нима қиламан уйда, яна пича юра қолай”, 
дея хўрсинган бўлар ва камгап, камсуқум ўтов 
бекаси томонидан ҳозирланган кундалик мазали 
нонуштани паққос тушириб бўлгач, мольбертни 
кифтига илганча арчали қияликлардан бирига 
ўрлаб, тоғ оралаб кетар, шу кетганча шомга яқин 
қайтарди.    

У бежиз хўрсинмасди: шаҳарнинг ғар-
би-шимолий мавзеларидан бирида бўйланиб 
турган тўққиз қаватли турар жой биноларидан 
бирининг учинчи қаватидан ўрин олган икки 
бўлмали хонадони ҳавас қиларли эмас – поли 
бўёқсиз, деворлари гулқоғозсиз, жиҳозлари бир 
неча идишу кичик хонадаги ғирчилдоқ эски ди-
вандан иборат эди. Ярим йил бурун икки бола-
ли бўлишига қарамай, одам боласининг ақлига 
эмас, топиш-тутишига қараб баҳолайдиган, 
жиззаки табиат онасининг чизган чизиғидан 
чиқмайдиган аёли ушбу арзимас лаш-лушларни 
қўлига тутқазиб, эшикни кўрсатиб қўйган. Ки-
раверишдаги  кенгроқ хонани турли ҳажмдаги 
холстлар – мойбўёқда битилган суратлар банд 
этган бўлиб, улар девор ёқалаб кетма-кет терил-
ган, ўртада чала суратли холст маҳкамланган 
мольберт қаққайиб турар эди. Хуллас, оиласи-
дан айро тушгач, ичкиликка муккасидан кетган 
кимсадан сотиб олинган уйи, пулига яраша, ту-
затиқсиз ва безатиғсиз эди.

Бироқ ҳар қандай ёмоннинг яхши бир 
жиҳати бор деганидек, уйининг абгор ҳолати 
бемалол ижод қилмоғига, унинг таъбири ила 
айтганда, қайноқ ижод оғушида баҳузур гувран-
моғига доимо халақит бериб келган вақт-бевақт 
келди-кетдиларга кескин чек қўйган – остона 
ҳатлаган хеш-биродари борки, уйининг аҳво-
лини кўриб, аввалига анқаяр, сўнг, нимаси бу, 
дея томоқ қириб-томоқ қириб, кифт учирар; 
бурун жийириб, қош чимирар ва шу кетганча 
қайтиб қорасини кўрсатмас эди. Азалдан ҳа-
шамга ҳуши йўқ, бунинг устига, ҳар қандай ях-
ши-ёмон шарт-шароитга зумда кўникиб, тезда 
мослашадиган, айниқса, қўлига мўйқалам тут-
ган кезларида бу олам сасини ва тайин-бетайин 
шовурини илғайвермайдиган, илғаган тиқди-
рида ҳам эътиборидан нарироқ тутишга урина-
диган Жавлонга яқинларининг ўпка-гинаси-ю 
аччиқ-тиззиқ таъна-дашномлари чивин чаққан-
чалик таъсир этмас, эрта-индин, дея уйини туза-
тишга сира ошиқмасди.    

Эшик қоқиб келганлар орасида фақат Зариф 
жўрасигина уйининг ночор ҳолатини кўрса-да, 
кўрмасликка, сезса-да, сезмасликка олиб, чурқ 
этмаган, мўйлови четини чайнаб, келиндан ман-
зилингни олиб келавердим, дея асосан унинг 
рафторига аҳамият берган ва сўнг дўстини зўр 
емакхоналардан бирига бошлаган, тўкис дас-
турхон бошида ушбу сафар масаласини кўн-
даланг қўйиб деган: “Рангинг кетиб, қишдан 
ўлмай чиққан кўтарам жонлиқдан фарқинг 
қолмабди! Туришингдан юрагим эзилиб, кўк-
сим аччиқ селга тўлди! Қовоқ уюмай, аввал 
гапни эшит! Эмасам, манову шашлик сихини 
биқинингга тиқиб оламан! Жаҳлим қўзиса, аяб 

Нормурод НОРҚОБИЛОВўтирмаслигимни яхши биласан. Кўклам боши-
да ўзинг билган ёзги яйловга кўчиб чиққанмиз, 
ўтов тикканмиз. Кузгача ўша ердамиз. Кечадан 
таътилда экансан, биз томонларга бориб, тоғ 
ҳавосидан ютиниб, қўзи этига тўйиниб келсанг 
ёмон бўлмасди. Баҳонада ҳам қўноқлаб, ҳам 
уни-буни чизгилаб қайтардинг. Ахир чизмасдан 
туролмайсан-ку сен...” Бу таклиф Жавлонга 
маъқул тушган эса-да, “уйни эпақага келтириб 
олсамми девдим”, дея ўзича ноз қилган бўлган. 
Бундан жўрасининг ғазаби тошиб: “Этаги ту-
гилган ёш боладек тархашланишни бас қил!” – 
дея боплаб сўкиб бергач, бир ҳафта тоғу тошда 
айланиб келишни режалаштирар экан, тонгни 
ўтовда қаршилаш нечоғлик роҳатбахшлиги эси-
га тушиб, мамнун жилмайиб қўйган. 

Бир ҳафтага деган одам, мана, учинчи ҳафт-
дадирки тоғда эди. 

Тонгда уйғонибоқ ўтов ичи, анжомларини 
мароқ билан кўздан кечириш унинг энг зўр 
эрмаги эди. Дастлаб ўтов тепасидаги чанға-
роққа кўз ташлайди. Чанғароқни офтобга, 
унга маҳкамланган увуқларни тарамланган 
қуёш нурига қиёслаган ҳолда бундан ҳузурла-
наётган боладек, кўрпани энгагига тортганча, 
юқорига термулиб ётади. Кейин ўтов шифти-
ни зеблаб турган турли ҳажм ва тусдаги туз-
маларга, увуқ ва керагалар туташ жапсаларга, 

керагаларга осиғли тузхалта, ойнахалта ва қо-
шиқлов каби зарур рўзғор анжомлари ҳамда 
аёллар чеварлиги акс этган каштали жиҳоз-
ларга бирма-бир разм солиш асносида ҳар бир 
буюмда инсон меҳри, заковатини такрор ҳис 
этиб, ўзини музей солинига тушиб қолгандек 
туяди ва туйғуларини ким биландир ўртоқлаш-
гиси келади. Афсуски, ёнида бўлак жон йўқ, 
туни билан ўтовни бошига кўтариб, биқинида 
хурракни варанглатиб чиққан Зариф жўраси 
субҳи содиқдаёқ боши билан кундалик юмуш-
га шўнғиб кетган. Яйлов аҳли, одатда, тонг бў-
зармаёқ оёққа қалқийди. Аммо бу йўриқнинг 
шаҳарлик қўноққа асло дахли йўқ – ҳис-туй-
ғуларига қоришиб, керак бўлса, кун ёйилгунга 
қадар чўзилиб ётмоғи  мумкин. Тонгда Зариф 
жўрасининг қаватида бўлиш-бўлмаслиги-
дан эса бирон наф йўқ, ҳаяжонга йўғрилган 
гап-сўзларини диққат билан тинглаган бўла-
ди-да: “Аёллар иши шу-да, тили каби қўллари 
тинмайди, доим нималарнидир  тўқиб-бичиб 
юришади”, – деб қўя қолади ва эвазига жўра-
сидан “ҳиссиз”, “тўнка” деган сўкишларни 
эшитади.  

Зариф жўраси нечоғлик даражада “ҳиссиз” 
ва “тўнка” бўлмасин, оқибату садоқат борасида 
мана-ман деган йигитларни чангда қолдириб ке-
тади. Улар икки йиллик ҳарбий хизматда аввал 
жиқиллашиб, сўнг дўстлашган ва орадан йиллар 
сийпаланиб ўтаётган эса-да, лекин иккиси ора-
сидан қил сирғалмаган, бу туришда ҳеч қачон 
сирғалмаса керак. Зариф жўраси шаҳарга тушар 
бўлса, туғишганлари қолиб, ҳамиша биринчи 
ўринда дўстини йўқлайди. Жавлонга унча хуш 
келмайдиган бир феъли, жуда ўр – тутган жойи-
ни кесмай қўймайди. Бу қилиғи билан  “эр деган 
жониворнинг бурч ва вазифаси қоғоз бўяш эмас, 
пул топиш”, дея саккиллайвериб, охир-оқибат-
да турмушини чилпарчин қилган қайнонасига 
ўхшаброқ кетади. 

Кеча шомда бу ўхшашликни ҳазил йўсини-
да тилига олганида Зариф жўраси, “ўхшатма-
ганинг шу бир қайнонанг қолувди”, дея қорин 
чангаллаб,  роса кулган. Эшик қулфи омонатли-
гини рўкач қилиб, “суратларим жойида турган 
бўлсин-да, ишқилиб”, дея эртаси тонгда йўлга 
чиқиш ниятида эканини айтганида эса, хохо-
лаб турган жўрасининг авзойи кескин ўзгариб, 
айиқ дайин бўкириб берган: “Суратларингни ит 
ермиди! Тунов куни айтдим-ку, этланиб, бетинг 
ширмойдай қизармагунча кетишни тилга олма 
дедим-ку! Ўрнимда сен кетишимга қўярми-
динг? Оғир кунингда орувламасам, қачон орув-

лайман деб, сўкиб ташлардинг, уриб ташлар-
динг! Ё чини билан уришимни истаяпсанми?”

Бу ўтли қаҳр замиридаги оламга сиғмас 
меҳрдан Жавлон сиртдан ўпкаланиб,  ботинан 
тоза севинган, шундайин дўст берган худога 
шукрлар айтган.

Эшик қулфининг омонатлигига келсак, бу – 
ғирт ёлғон эди. 

Тоққа жўнаш олдидан хабар олгани келган 
қўшни кўпқаватли уйлардан бирида ижарада ту-
ривчи укахонига: “Дўстинг зўр ва зўм бўлса-да 
ёмон экан, ука. Дўст амрига итоат этиб, таътил-
ни тоғда ўтказадиган бўлдик”, – дея ҳазил ара-
лаш мақтанганида, қошидаги қадрдони кулим-
сираб: “Уй эгаси билан созимиз чиқишмайроқ 
турибди, сиз қайтгунча уйингизда яшаб турсам 
майлими, ака?” – дея ундан калитни олиб, уйга 
эгалик қилиб қолган эди. 

Жавлон укахони билан икки ой нарисида, 
ёмғирли кечда танишган. Ўша оқшом кайф 
устида уйи яқинидаги бетон ариққа йиқилиб ту-
шаркан, шу ондаёқ тепасида пайдо бўлган иста-
раси иссиқ новча йигитга сир бермаслик важи-
дан ҳарчанд тиришмасин, ўзини ўнглашга қурби 
етмаган. Бошда йигит унинг қўлтиғидан тутиб 
эшиккача суяб келган, ёлғиз туришини фаҳмла-
гач, шу суяшда тўғри ичкарига олиб кирган, чи-
роқлар ёқилиб, ойнаванд эшиги ланг очиқ хона-

даги суратлар ҳамда ўртадаги мольбертга кўзи 
тушгач, ҳаяжон билан: “Ия, рассоммисиз, ака?!” 
– деган ва шундан сўнг гап-сўзлари ўз-ўзидан 
қовушиб, қадрдонлик риштаси пайдо бўлган 
ораларида. Болаликдан рангтасвирга ҳаваси зўр 
эса-да, негадир ўзга олий ўқув юртида 
таҳсил олиб, шу кунларда уни тугал-
лаш арафасида турган укахони билан 
мана шу йўсинда танишган ва шундан 
буён бир-бирини ҳурматлаб, иззатлаб, 
“ака-ука”лаб келишади.

“Ука”си жуда одамохун, яқинлари аллақачон 
қадамини узган тузатиқсиз  яъни қўноқлашга 
ноқулай бўлган бошпанасига диярли кунора бош 
суққан, “ака”си билан тотли мулоқотда бўлиб, 
гоҳ бирор мавзу юзасидан қизғин баҳслашган, 
гоҳ ҳали бўёғи қуришга улгурмаган суратига 
ўйчан тикилиб қолган, гоҳ ранглар устида тор-
тишган, гоҳ қизартириб қовурилган колбаса ёни-
га пиёз тўғраб, хушнудлик билан қиттай-қиттай 
қилишган, гоҳ... Хуллас, ўрни келган экан, яй-
ловни тарк этмоғига сабаб бўлмиш асосий сирни 
ошкор этар бўлсак, гап шундаки, у ҳар шом қай-
тиб, қўлидаги кун бўйи чизилган сурати ҳамда 
мольбертини ўтов пойига суяб қўйиб, ошиқмай 
энгил-бошини қоқиб-суқиб, кўз қирида теварак-
ка разм солганча қўл-бетини чаяр экан, ҳар нар-
сага қизиқувчан болаларни назарда тутмаганда, 
дастурхон тузаб, қозон бошида айланишаётган 
аёллару нари-беридаги йигитларнинг ўтов пойи-
даги суратга диярли қиё боқмаслигидан ажабла-
ниб, беихтиёр тарзда, чизгиларига эътиборли 
укахонини соғинган ва ораларида бўладиган 
баҳсу мунозаралар – фикрлар парвозини қўм-
саган ҳолда яйлов аҳли лоқайдлигида узоқлаб 
қолган орсиз қўноқ – ўзига нисбатан пинҳоний 
адоватни туйгандек бўларди.   

Одатда, ўтов пойида бир муддатгина қолди-
рилиб, сўнг ичкарига олиб кириладиган суратга 
эътибор берувчилар йўқ эмасди. Зариф жўраси, 
гоҳида иниси Ориф чавандоз суратга юзланиб, 
“товлар ранги қуюқроқ”, “арча туси очроқ” қа-
билидаги луқмалар билан ўз муносабатларини 
билдирган бўлишар, айиқдек бақувват жияни 
Маҳмуднинг эса топган гапи шу эди: “Буни қан-
чага пуллаш мумкин, меҳмон ака?” Турган гап-
ки, уларнинг эътибори уни зиғирча қувонтир-
мас, қайтага акс таъсир этиб, соғинч ҳиссини 
янада кучайтирар, бундай кезларда қўли ширин 
ўтов бекасининг лаззатли таомларидан кўра, 
товада қизартириб қовурилган пиёзли колбаса 
тотли туюларди. Лекин, шунга қарамай, гар бу 
кечда Маҳмуд ғазабини қўзғаб қўймаганида, 

ўзини нечоғли даражада орсиз ва юзсиз қўноқ 
сифатида ҳис этмасин, дўстининг ройишига 
итоат этган ҳолда таътилни яйловда адоқлаши 
тайин эди.

Бугун ўтган куни эрталаб бошлаб қўй-
ган суратини ниҳоялаб, кайфияти соз ҳолда 
ўтовга қайтганида, қуёш уфққа оққан, арча-
ли дўнглик лар ва қоялар юзи қизғиш тус ола 
бошлаганди. У қўшни ўтовдан кулиб чиқиб 
келган Зариф жўрасига жилмайиш билан хуш-
нудлигини билдириб, қўлидаги холстни, сўнг 
кифтидаги мольбертни, ҳар дамгидек, ўтов 
пойига суяб қўйди-да, ортига бир неча одим 
тисланиб, холст юзига мамнун назар ташлади. 
Суратда майда тош аралаш тўқ сариқ тупроқли 
жарлик, жар лабида яшил арча, ундан юқори-
да тиниқ зангори осмон мойбўёқда юксак дид 
ва нафосат ила акс эттирилган бўлиб, бир-би-
рига уйғунлашиб кетган бу ранглар жилосида 
тирик ликнинг ибтидо ва интиҳоси ўз ифодаси-
ни топ ганидек, киши диққатини беихтиёр жи-
ловлаб қўярди. Мана, “яхши келдингми, Жав-
лонбек дўсим”, дея ёнига келиб босган Зариф 
жўраси, гўё тилига тушов тушгандай, суратга 
қадалганча туриб қолди. У дўстининг ҳолати-
дан аввал ажабланиб, сўнг қувонч ҳиссини туя 
бошлаган ҳам эдики, қайси гўрдандир пайдо 
бўлган Маҳмуд барини расво қилди – кафтида-

ги мўлгина носни тили тагига ташлаб, пишил-
лаганча бу дафъа шундай деди: 

– Ў-ў... кўйлаги этагини тиззасидан юқори-
латиб, бир, йўқ, уч-тўртта оқ баданли жонон-
ни арчага биқинлатиб, ўтирғизиб ва турғизиб 

чизганингизда борми, воҳ-воҳ, бунингиз 
янаям зўр чиққан бўларди-да! Шундайин 
расмни қайдадир кўриб, росаям ҳавасим 
келган... Жононлар кўзимга ўтдай кўри-
ниб, ҳе-ҳе... бу ёғини айтиб бўлмайди-да, 

айтсам, уят бўлади-да, меҳмон ака...
Аламдан Жавлон айиқдай бўкириб юборай 

деди. Ҳайтовур, ўзини босди. Аммо бўкирма-
ган эса-да, эртасигаёқ яйловдан қорасини ўчи-
ришни дилига маҳкам тугди. Эндиликда, жўра-
сининг қаршилиги унга кор қилолмас, боиси, 
жойи келганда, ўрликда оғайнисини ярим йўлда 
қолдириб кетарди. 

Эртаси, гўё жин чалгандай, тўсатдан кета-
манга тушган қўноқни аҳдидан қайтаришга 
бўлган барча уринишлари зое кетгач, яйлов эга-
си ияк чангаллаб, бир муддат ўйга чўмиб тур-
ди-да, сўнгра иложсиз оҳангда деди:

– Қароринг қатъийми?
– Айтдим-ку, тезроқ бориб уйни эпақага кел-

тирмасам бўлмайди деб. 
– Бу сабаб бўлолмайди! 
– Бўлганда қандоқ, борганингда уйимда бир 

пиёла чой ичишга тоқатинг етмай, мени ресто-
ранга судраган сен эмасми? – дея Жавлон ўзича 
уни чақиб олган бўлди. – Шунинг учун, тезроқ 
бориб уйимни созлаб олишим керак...

Бу гапдан кейин Зариф жўраси тўнғиллаб, 
қўшни ўтов томон кетди-да, салдан сўнг қоғозга 
ўралган бир даста пул билан қайтди.

– Яхши уста топсанг, ҳафта ичида уйингни 
созлаб, чинни-чироқ қип беради, – дея қўлида-
гини унинг олдига ташлади. – Мендан кўмак бу. 

– Шарт эмас. 
– Шарт! – Зариф жўраси хуйланиб, ёмон қа-

раш қилган бўлди. – Ғиринг десанг, куванлаб 
қўяман, кетолмайдиган қип! 

Жавлон ортиқ тортишиб ўтирмай, пулни 
олди. Аммо уни шаҳарга олиб борадиган катта 
йўлга чиқариб қўйиши лозим бўлган жўраси 
машинасини ҳозирлаш учун ташқарилаши би-
лан қўлидаги пулни яримлаган тузхалтага со-
либ қўйди ва тушда ёхуд шомда тузхалтага қўл 
тиққан ўтов бекаси, бу нимаси, дея пулни эри-
га кўрсатганида, унинг не аҳволга тушишини 
тасаввур этиб, сонига шапатилаб, қиҳ-қиҳлаб 
кулиб қўйди. Бу шумликни бир неча йил аввал 
кўзи тўқ бир ўртоғидан ўзлаштириб олган эди.   

У кечда таксида шаҳарга кириб келаркан, 
қўлида юк бўлишига қарамай, укахони билан 
маза қилиб ўтириш учун йўл-йўлакай дўкон-
дан колбаса харид қилди-да, зиналарни бир-бир 
босиб, хира ёритилган йўлакдан ўз қаватига 
кўтарилди. Эшикка қистириғли қоғозни кўриб, 
қўлига олди. Қоғозда уйнинг калити қўшни 
аёлда эканлиги қайд этилганди. У одамовироқ 
қўшни аёлдан калитни олиб, эшикни очаркан, 
бутун хаёли шу тобда эшикка қоғоз қистириб 
кетган укахонида бўлгани важидан, димоғига 
чалинган кучсиз бўёқ ҳидига эътибор бермади. 
Чироқни ёққач эса, ҳайратдан донг қотиб, қў-
лидаги юклар оёғи тагига тупирлаб тушганини 
ҳам сезмади.

У эс-ҳушини базўр жиловлаб, деворларга 
ёпиштирилган гулқоғозларга, оппоқ шифтга, 
қаймоқ рангга бўялган эшикларга, чироқ ну-
рида йилтиллаб турган жигарранг полга би-
рин-сирин боқиш асносида укахони калитни 
бежиз олиб қолмаганини зумда англаб, баъзан 
унинг, гап орасида, эрмакка деворга нимадир 
ёпиштириб кўришни жуда-жуда истаётган 
боладек, яланғоч девор сиртини кафти ила 
сийпалаб қўйишларини кўз олдига келтирар 
экан, бирдан айб иш қилиб қўйган суюкли 
инисини тергаб, қулоғидан чўзғилаб қўйишга 
жазм қилган акадек, ҳаяжон ҳовурида тишга 
интилди. Укахони яшайдиган хонадонга би-
рон марта бош суқмаган эса-да, кўпқаватли 
уйларнинг қайси бирида туришини яхши би-
ларди.  

Укахонини топишга имони комил ҳолда жа-
дал одимлаб, йўлак четидаги узун ўриндиқни 
банд этиб, одатдагидек, суҳбатлашиб ўтирган 
кекса аёлларга юзланган жойида, қисқа са-
лом-аликдан сўнг, туйқусдан нафаси ичига ту-
шиб,  серрайганча анг-танг туриб қолди – ҳадеб 
“ука”лаверганидан, укахонининг исми бутун-
лай ёдидан кўтарилиб кетган эди... Бир оздан 
кейин шошиб  чўнтагидан бояги қоғозни олди. 
Афсуски, унда “Ака, калит ён қўшнида” деган 
жумладан бўлак ёзув йўқ эди. У хаёлини жам-
лаб, ўзига ҳайрон тикилиб аёлларга жавдираб, 
деди: 

–  Мана шу подъездда студент, йўқ, студент-
лар турарди, қайси хонадон, эслаёлмай туриб-
ман.

–  Иккинчи қаватда, Машанинг уйида 
туришади, – уй номерини айтди аёллардан 
бири, ёнидаги аёл дарров қўшимча қилди: 
– Кўринмай қолишди, ҳойнаҳой, кетган бў-
лишса керак.

Эшик очган уй эгаси Маша хола гапни жуда 
қисқа қилди.

–  Кетишди.  
–  Қачон?  
–  Бир ҳафтача бўлди. 
У тарвузи қўлтиғидан тушганча изига қайт ди. 

Уйи соз эса-да, кайфияти носоз эди. Чунки уйи-
ни созлаб, ўзидан бир энликкина қоғоз қолдириб 
кетган укахони ҳақида деярли ҳеч нарса бил-
масди. Қани энди, шу онда ёнида Зариф жўраси 
пайдо бўлиб қолса-ю, қувонч ва аламдан киприк 
намлаб: “Бу нимаси, жўражон, бу нимаси?!” – 
дея ёзғирса. Дарвоқе, Зариф жўраси нима ҳам 
дерди, мўйлов бураб: “Ўзимиздан экан-да, жўра, 
ўзимиздан,” – деб қўя қолади-да.

¥ÈÊÎß

АКА-УКАЛАР

РУБОИЙЛАР
Дунёнинг тилаги, самари ҳам биз,
Ақл кўзин қораси — жавҳари ҳам биз.
Тўгарак жаҳонни узук деб билсак,
Шаксиз унинг кўзи — гавҳари ҳам биз.

* * *
Сен-мендан олдин ҳам тун-кун бор эди,
Айланган фалак ҳам бутун бор эди.
Тупроққа авайлаб қадамингни қўй,
Бу тупроқ қора кўз бир нигор эди.

* * *
Кулол дўконига кирдим бир сафар,
Дастгоҳда ишларди уста кўзагар,

Гадо қўлидану шоҳнинг бошидан
Кўзанинг бўйни-ю дастасин ясар.

* * *
Бизлар бўлмасак ҳам жаҳон бўлғуси,
Бизлардан на ному нишон бўлғуси,
Аввал-ку йўқ эдик, етмовди халал,
Яна бўлмасак ҳам, ҳамон бўлғуси.

* * *
Дилим илмлардан маҳрум бўлмабди.
Бир сир қолмабдики, мавҳум бўлмабди.
Туну кун ўйладим етмиш икки йил,
Англадим — ҳеч нарса маълум бўлмабди.

* * *
Кекса, ёш — ҳаётга ҳар кимки етар —
Ҳаммаси изма-из бирма-бир ўтар.
Бу дунё ҳеч кимга қолмас абадий,
Келдилар, кетамиз, келишар, кетар.

* * *
Афсуски, йигитлик мавсуми битди,
Кўклам ўтиб кетди, қиш келиб етди.
Ёшлик деб аталган у севинч қуши
Билмадим, қачонлар келди-ю кетди.

* * *
Бир ғариб кўнглини қила олсанг шод —
Яхшидир ер юзин қилгандан обод —
Лутфинг-ла бир дилни қул қила олсанг,
Афзалдир юз қулни қилмоқдан озод.

* * *
Бу кун келар экан қўлингдан зинҳор,
Азизлар хотирин шод эт, эй дилдор.
Ҳуснинг салтанати турмас абадий,
Тўсатдан қўлингдан кетиши ҳам бор.

* * *
Келолмагач қайтиб ушбу оламга,
Қўрқамен, етмасмиз ёру ҳамдамга.
Бу дамни ғанимат ҳисоб этайлик,
Балки етолмасмиз ҳатто шу дамга.

* * *
Ўзни доно билган уч-тўртта нодон
Эшак табиатин қилур намоён.
Булар суҳбатида сен ҳам эшак бўл,
Бўлмаса «кофир» деб қилишар эълон.

* * *
Мисоли бир олтин кўза бу дунё,
Суви гоҳо ширин, аччиқдир гоҳо,
Шунча умрим бор деб керилма асло.
Эгарлоқдир ажал оти доимо.

* * *
Мени ҳалок этмиш ғаму ҳижронинг,
Этагингни тутдим кетган замонинг.
Кетдинг-у ғамингдан минг кўнгил ўлди,
Қайтдинг, яна минг жон бўлди қурбонинг.

* * *
Бир қўлда Қуръону биттасида жом,
Баъзида ҳалолмиз, баъзида ҳаром,
Феруза гумбазли осмон остида
На чин мусулмонмиз, на кофир тамом.

* * *
Дилим бўлган эди битта ёрга зор,
У ўзга бир ерда ғамга гирифтор.
Мен ундан ўзумга дору изласам,
Нетай, табибимнинг ўзи ҳам бемор.

* * *
Ўлик-тирик ишин кузаткувчисен,
Тарқоқ коинотни тузаткувчисен,
Ёмон бўлсам ҳамки, сенинг бандангман,
Мен нима ҳам қилай? Яратгувчи – Сен!

* * *
Бозорда бир кулол кўрсатиб ҳунар,
Бир бўлак хом лойни тепиб пишитар,
Лой инграб айтади: Ҳой, секинроқ теп,
Мен ҳам кулол эдим, сендек, биродар.

* * *
Кетишдан қўрқмайман мен бу дунёда,
Чунки у дунёда умрим зиёда.
Вақти етгач танда омонат жонни
Топширайин шундай бўлгач ирода.

* * *
Агар мулкинг Миср ё Рум ёки Чин,
Ё ҳукмингда бутун ер юзин тутгин,
Охир бу бойликдан олар ҳиссанг, бил:
Ўн газ кафан билан икки газ замин.

Форс тилидан Шоислом ШОМУҲАМЕДОВ 
таржимаси

Атоқли шоир Миртемирнинг қорақалпоқ 
халқи ва адабиётига ҳурмати бўлакча эди. У 
ҳаётининг сўнгги кунларигача қорақалпоқ 
ижодкорларининг янги асарлари билан та-
нишиб боришга, уларни она тилимизга ўги-
ришга интилди. Шоир: «Мен қорақалпоқ ўл-
касининг бир фарзандиман» деб ёзганида, шу 
ҳамкорликни назарда тутган. Миртемирнинг 
Бердақ ижоди билан ўзбек китобхонларини 
таништиргани, “Қирқ қиз”дек эпосни ўзбек 
тилига ўгиргани шоирнинг қорақалпоқ халқи  
қалбидан  чуқур жой олишига сабаб бўлди.

«Қорақалпоқ дафтари» жами йигирма уч 
асардан иборат. Шулардан учтаси достон, 
қолганлари турли мавзулардаги шеърлар. 
Достонлар ҳам,  шеърлар ҳам қорақалпоқлар 
ҳаётига дахлдор. Гарчи шеърлар ҳар хил давр-
ларда яратилган бўлса-да, бир мавзу, бир ғоя 
атрофига уйғунлашган. Шоир мавзу ва ғоя 
талқинида мантиқий яхлитликни таъминлай 
олган. Қорақалпоқ мавзусида асар ёзишни ли-
риканинг кичик жанрларидан эмас, бирданига 
поэмадан бошлаган. Илк ижодий тажриба му-
ваффақиятли чиққан. Туркумда иккита поэма 
бор. Биринчиси «Ойсанамнинг тўйида». Ик-
кинчиси «Бахшининг айтганлари».

«Сурат» поэмаси туркумга кирган машҳур 
асарлардан бири, умуминсоний вафо ва са-
доқатни куйловчи асар. Бу асар нафақат адиб 
ижоди, балки ўтган аср эллигинчи йиллари-
даги ўзбек поэмачилигининг юксак чўққи-
ларидан саналади. Миртемирнинг ижодий- 
эстетик принципи шундай бўлганки, у ҳеч 
қачон ўзи кўрмаган, билмаган, эшитмаган, 
ҳис қилмаган ёки ўзини тўлқинлантирма-
ган ҳаёт материалига мурожаат этмаган. Шу 
боисдан ҳам туркумдаги шеърларни ўқиган 
ўзбек китобхони гўё қорақалпоқ элида, ҳа-
зил-мутойибага бой, хушчақчақ ва дилкаш 
одамлар даврасига тушиб қолгандек, улар би-
лан суҳбатлашаётгандек, сезади ўзини. «Ҳо-
диса», «Енгажон», «Кегейлидан келган қиз», 
«Кўл бўйида», «Қора соч», «Барқут», «Сажда 
эмас», «Сулув ёз» каби шеърлардаги ранг-ба-
ранг ҳаёт манзараларининг табиий тасвири, 
миллий колорит жўшқин илҳом ва юксак ис-
теъдод меваларидир. Миртемирнинг яна бир 
туркум шеърлари борки, уларда қорақалпоқ 
мавзуси енгил юмор, ҳазил «либоси»га ўраб 
берилади. Қорақалпоқ халқи табиатига хос 
хушчақчақлик, ҳазилкашлик, муносабатлар-
даги самимиятни шоир шеърлари оҳангига 
усталик билан сингдирган. «Енгажон», «Ҳо-
диса», «Қора соч» каби юморга бой шеърлар 
шоирнинг қардош халқ ҳаёти тўғрисида ҳа-

зил шеър яратишдаги, ҳеч муболағасиз ай-
тиш мумкинки, кашфиётидир. 

Шеър ҳажман унчалик катта бўлмаса-да, 
«Қорақалпоқ дафтари»га миллий руҳ бериб 
турадиган ажойиб ижод намунаси, қуйма асар:

— Енгажон! — дедим.
— Қайним-ов! — деди.
— Берроқ кел! — дедим.
— Айнима! — деди.
Давра қувноқ  эди, суҳбат шўх эди,
Кўнгилда зарра ҳам ғубор йўқ эди.
Ёшлик эсга тушди, авжида ҳазил,
Ҳазилга кўп қулай эди бу манзил.
Кўз тикиб, оҳ чекиб: — Енгажон, дедим.
Берроқ кел, садаға сенга  жон, дедим...
— Қайнижон, инимсан, қайним-ов, — 

деди
Эси паст боладай  айнима! — деди. 
Миртемир ижодий меросининг яна бир қис-

мини бадиий таржималар ташкил этади. Шоир 
шеъриятда қанчалик машҳур бўлса, таржима-
чиликда ҳам юксак чўққини эгаллай олган. Тар-
жималарининг салмоғи ўз асарлари салмоғидан 
кўп бўлса кўпки, кам эмас. У ўртамиёна асар-
ларни эмас, дунёда тан олинган энг машҳур 
асарларни таржима учун танлаган. Қирғиз халқ 
эпоси “Манас”, қорақалпоқ халқ достони “Қирқ 
қиз” Миртемир таржималари орқали ўзбек ки-
тобхонларининг севимли асарларига айланган. 
Шунинг дек, Бердақнинг бир неча поэмаси ва 
шеърлар туркумини ўзбекчалаштирди, “Омон-
гелди”, “Эрназар бий”, “Аҳмоқ подшоҳ” достон-
ларини ўзбек ўқувчиларига етказди. 

“Халқ учун”  шеъри  Бердақ ижодининг  
чўққиларидан бири, унда инсонийлик улуғла-
нади. Одамийлик тараннумининг олий ифодаси 
бўлмиш бу шеър ни Миртемир таржимада жуда 
маромига етказган. Қуйидаги мисолга диққатин-
гизни қаратамиз: 

Йигит бўлсанг арслон каби туғилган,
Ҳамиша сен хизмат этгил халқ учун,
Йигит бўлсанг арслон каби туғилган,
Ўзим демай, ғамхўрлик қил халқ учун.
Миртемир шеърияти умрибоқий, ҳамма 

замонлар китобхонлари учун  маънавият чаш-
маларидан бири бўлиб қолаверади. Шундай 
экан, ўзи мансуб адабиётдан ташқари, қардош 
адабиётларга ҳам фидойиларча хизмат қилиб,  
қардошлик куйчисига айланган шоир ижо-
дини ўрганиш, тарғиб қилиш, фаолиятининг 
ноёб саҳифаларини кейинги  авлодларга  ет-
казиш бугунги кунда ҳам долзарб вазифадир. 

Гуландом ҚУРАМБОЕВА,
Тошкент педиатрия тиббиёт 

институти доценти

Ўзбекистон халқ шоири, қорақалпоқ адабиёти-
нинг катта дўсти, ўзбек-қорақалпоқ адабий алоқа-
ларининг жонкуяри, таржимони ва тарғиботчиси, 
бетакрор шоир Миртемир ижодини бу мавзуда 
намуна қилиб кўрсатса арзийди. Шоир нафақат 
ўзбек, балки қозоқ, қирғиз, қорақалпоқ, туркман 
китобхонларининг ҳам севимли ижодкори. Зеро,  
адиб бу халқлар адабиётига ҳам сидқидилдан хиз-
мат қилганини  яхши биламиз. Миртемир қардош 
халқлар ҳаётидан  туркум шеърлар битди.  Унинг 
“Қирғиз дафтари”, “Қозоқ дафтари”, “Қорақал-
поқ дафтари”, “Турк ман шеърлари” туркумлари 
гўзал шеърият гулдасталаридир.

Баъзан биз фарзандлар йиғили-
шиб қолсак, ўша қайтарилмас онларни 
эслаб ҳақларига дуои хайрлар қилиб 
қўямиз. Мен шу қутлуғ одат туфайли 
кўплаб адибларнинг асарларини ўқи-
ганман. Бошқача айтадиган бўлсам, 
устоз шоиру ёзувчилар билан ғойибона 
танишиш бахтига муяссар бўлганман. 
Орзиқул Эргаш асарлари билан тани-
шув ҳам ана шундай кечган. Уйимизда 
унинг “Тўй” номли япроқдеккина ки-
тоби бўларди. Ундаги ҳикояларни маз-
за қилиб мутолаа қилганман. Ўшандан 
бери ёзувчининг ҳар бир асарини ўқиб 
боришга ҳаракат қиламан. Мактабда 
ўқиб юрган кезларимда ёш бўлганим 
учун ёки китобни тушуниш тажриба-
си камлиги сабабли бўлса керак, асар 
замиридаги мазмун-моҳиятни чуқур 
англаб етган эмасман. Кейинчалик эса 
ҳақиқий маънода асар ичига кириш-
га интилдим. Буни қандай эплаяпман, 
билмайману ҳар ҳолда чин дилдан 
асарни тушунишга, сўзлар рангини, 
таъмини, юкини теран ҳис этишга ин-
тилмоқдаман. 

Мен Орзиқул акани сўзнинг моҳи-
ятини англаб ижод қиладиган катта 

Дадам бир яхши иш қилсак ёки ишга кетиш аввалида бизга 
айтиб кетган бирор юмушини вақтида бажариб қўйсак, бара-
калла болам, кам бўлма, деб қўяр эди. Дадамнинг ширин сўз-
ларини эшитмоқ учун биз ака-укаю сингиллар ҳамиша жидду 
жаҳд қилар эдик. Дадам топиширадиган юмушлар орасида ки-
тоб ўқиш ҳам бўлар эди. У киши ўзига маъқул бўлган бирор ки-
тоб ёки журнал ё бир газетада ўқиган асарини бизга ҳам ўқишни 
буюрар ва уни сўзлаб беришни ҳам талаб қилар эди. Дадамнинг 
бу ишидан бугун қанчалар мамнун эканлигимни сўзларда ифода 
этиб бера олмайман. Ҳаммаси учун дадамдан миннатдорман.

Бу муаммонинг ечимини излашни, баён 
қилинган воқеа таҳлилидан бошлаймиз. Маъ-
лумки, Фаридиддин Атторнинг “Асрорнома” 
ва “Илоҳийнома” достонларида ҳам Меърож 
воқеасига алоҳида боблар ажратилган. Шу-
нингдек, Навоийнинг ўзи “Ҳайрат ул-аброр” 
достонининг 11-бобида ҳам Меърож кечаси 
таърифини келтирган. Ҳазрат Навоийнинг 
шарҳига кўра, Муҳаммад алайҳиссаломнинг 

Жаброил фаришта ҳамроҳлигида аввал Буроқ 
отлиғ уловда Маккадан Байтул Мақдисга, ун-
дан кейин кўкка кўтарилишини “самовий му-
софир” деб улуғланади: 

Маркаб уза чиқти секрибон бот,
Йўлдош ила йўлға тушти ҳайҳот.
Кўкта тилаганни ерда топти,
Чун ер уза минди кўкка чопти.
Ул пўяда маркаби сабукпай,
Олам-олам қилур эди тай...
“Навоий асарлари луғати”да меърож – 

шоти, нарвон, кўкка кўтарилиш деган маъно-
ларни англатиши билдирилган. Қуръони ка-
римнинг Исро сурасида айни Меърож  воқеаси 
билан боғлиқ тафсилотлар алоҳида баён этил-
ган. “Ал-исро” – “Тунги сайр” деган маънони 
билдиради. Ана шу сайр Аллоҳ таолонинг 
ўз пайғамбарига ато этган мўъжизаларидан 
бири эди. Тафсир китобларида келишича, 
ана шу сайрда Аллоҳ таолонинг амрига кўра, 
Расулуллоҳ алайҳиссалом кўкка Жаброил фа-
ришта ҳамроҳлигида Буроқ исмли бир оппоқ, 
узун отда кўтарилади. Буроқ шу қадар учқур 
эдики, ердан узган туёғини кўзи етган охирги 
нуқтага қўяр эди. Бир зумда Қуддус шаҳрига 
етиб бориб, ундан кўкка қараб йўл олади. Бу 
ҳодиса бир зумда рўй берадики, Пайғамбар 
алайҳиссалом Меърожга чиқиб кетаётиб ҳу-
жраларининг эшигини ёпганларида қимирлаб 
қолган эшик халқаси осмондан тушганларида 
ҳам силкиниб турган бўлади. Шунинг учун бу 
воқеани эшитганда Маккада баъзи кишилар 
унга ишонса, баъзилар буни  инкор этишди. 
Ҳазрат Навоий бу ҳолатга бадиий тус бериб, 
шундай чизиб кўрсатади: 

Ҳақ очиб ўз олидин ниқобин,
Етмиш минг пардаи ҳижобин.
Чекти ани ул ҳарамға онсиз,
Не жисму не жон, не жисму жонсиз.
Кўргач ўзин ул ҳарамда маҳрам,
Маҳв ўлди ул маҳрам, ул ҳарам ҳам. 
 “Лайли ва Мажнун” достонида осмон ола-

ми билан замин ҳаёти ўртасидаги боғлиқлик 
Ҳаққа муножоти, шикояти, ҳасби ҳоли, хавф 

адиб деб биламан. Назаримда сўзни 
ҳис қиладиган ижодкорнинг битикла-
рида тил, ифода равон, жонли бўлади. 
Тилнинг, ифоданинг равонлиги фикр-
нинг теранлигидан, зал воридан дарак 
беради. Ушбу хислатлар-
нинг жамул жамлиги эса ул-
кан истеъдоднинг, иқтидор-
нинг аломатидир. Орзиқул 
Эргашнинг “Шоҳсанам” деб номлан-
ган тўпламини ўқиганимда ҳам худ-
ди шу ўйлар хаёлимдан кечган эди. 
Яқинда севимли адибимизнинг янги 
китоби чоп этилди: “Қалб гавҳари”. 
Бадиалар. Тўпламни мутолаа қилиб 
чиққач, ўша кечинмаларим ҳақиқат 
эканлигига яна бир карра амин бўл-
дим. “Қалб гавҳари”нинг зиёси, 
жилоси ичу ташимни ёритиб юбор-
гандай бўлди. Самимий, ҳароратли 
сатрлар. Биз адабиётимизда, санъати-
мизда чуқур из қолдирган Ғайбулла 
Салом, Миртемир, Садриддин Салим 
Бухорий каби сиймолар ҳақида кўп 
эшитганмиз, кўп ўқиганмиз. Тўплам-
дан ўрин олган илк бадиаларда худди 
шу атоқли ижодкорларнинг ҳаётидан 
лавҳалар қаламга олинади. Адибнинг 

маҳорати, иқтидори шундаки, кичик 
бир воқеа ёхуд кечинма орқали ушбу 
шахсларнинг нурли сиймоси, дунёқа-
раши, гўзал қалби очиб берилади. 
Юракларда ёруғ хотиралар уйғонади. 
Жумладан, “Ёзилмаган достон” ба-
диасини олайлик. Унда асосан атоқ-
ли олим Ғайбулла Саломга хос икки 
жиҳат рангин бўёқларда очиб берил-
ган. Улардан бири домланинг оиласи-
га, рафиқасига бўлган пок муҳаббати, 
меҳри, шафқати бўлса, иккинчиси, 
илмга нисбатан садоқати, фидойили-
гидир. Мана бу лавҳага эътибор қи-
линг: “Мастлик билан ҳалиги ҳайдов-
чи машинани Олой бозори олдидаги 
бекатнинг темир тўсинига келтириб 
уради… Ўшанда домлани пачоқ ма-
шина ичидан суғуриб олишаётганда, 

ҳуш-беҳуш “папкани йўқотманглар” 
дермишлар. Папкаларида Раъно 
Файзуллаева деган шогирдларининг 
номзодлик иши бор экан. Ва яна “хо-
тинимга хабар берманглар, хотиним 
билмасин”, дебдилар алаҳлаб…

Китобдаги “Армон” ҳам ўзига хос. 
Унда хушовоз ҳофиз Таваккал Қоди-
ров ҳақида сўз юритилади. Масалан, 
бадиадаги  қуйидаги сатрлар ҳофизга, 
чинакам санъатга берилган юксак баҳо 
деб ўйлайман. “Ҳофиз хиёл бош эгиб 
таъзим қилди-да, ортиқча тавозесиз 
қўшиқни бошлаб юборди... Атрофга 
разм солдим. Турфа чеҳралар. Лекин 
қувончу ҳаяжондан бирдай ўзгариб, 
ҳаммаси бирдай чиройли бўлиб кет-
гандай...” Ҳа, муаллифнинг нозик таъ-
рифига қўшилмасликнинг асло имкони 

йўқ. Санъаткорона ижро, сермаъно, 
сержило қўшиқ чиндан ҳам гўзалдир. 
Ва ушбу ижрони тинглаётган шинаван-
далар чеҳрасига ҳам беихтиёр чирой 
бахш этади. 

Тўпламдаги атоқли шоир, устоз 
Сад риддин Салим Бухорийнинг қалби, 
нурли дунёси ҳақида ҳикоя қилувчи 
“Шариф шаҳар фуқароси” номли ба-
диа ҳам ёруғ ғуссаларга лиммо-лим. 
Биз унда тақводор ижодкорнинг жон-
ли қиёфасини кўрамиз. Балки, бир умр 
ёнма-ён юришса-да, Садриддин Салим 
Бухорийга хос хислатларни, фазилат-
ларни пайқамаган кишилар ҳам ушбу 
бадиа мутолаасидан кейин ногоҳ кўз-
ларига, кўнгилларига чироқ тутилган-
дай бўлади. Шоирни асл ҳолида кўра 
бошлайдилар!

“Умр қиймати”, “Бир пари фасл” 
каби бадиаларда биз Орзиқул Эргаш-
ни шеъриятнинг ҳассос тадиқотчи-
си сифатида кўрамиз. Айниқса, тў-
пламга алоҳида фусeн бериб турган 
“Бир пари фасл” теранлиги, нафисли-
ги, ҳазинлиги билан юракларни забт 
этади. Муаллиф мунаққидларга хос 
тарзда ҳақиқий маънодаги қаҳрамон 
шоиримиз Абдулла Орипов қаламига 
мансуб сатрларни ҳижжалаб таҳлил 
қилмайди. Аммо маълум бир кечин-
маларни, воқеаларни, туйғуларни 
ифодалаш орқали шеър ҳақида тўкис 
тасаввур беради. Сатрларнинг гўзал-
лигини, серқатлам мазмунга эгалиги-
ни, тимсоллар тилсимини моҳирона 
очиб беради. Бу ерда адиб қўллаган 
шакл ҳам ўзига хос. Масалан, учин-

чи шахс ҳақида гапира туриб ўзини, 
ўз кечинмаларини ифодалайди. Бу 
услуб, адашмасам, таъсирчанликни, 
теранликни оширади.

“Қалб гавҳари”нинг сўнгги саҳи-
фаларидан жой олган “Яхши одамлар 
ёхуд ижод дарди” бадиасини тўплам-
нинг ўзига хос якуни, хулосаси дей-
ишимиз мумкин. Бу бадиани, очиғи, 
бефарқ, шунчаки ўқишнинг иложи 
йўқ. Самимий, ширадор сатрлар бе-
ихтиёр воқеалар домига тортиб кета-
ди ўқувчини. Қолаверса, олис овул-
лардан азим пойтахт бағрига келиб 
қолган ижодкор зоти борки, муаллиф 
қаламга олган кечинмалар, ҳодислар, 
қувончу ташвишлар уларга ҳам асло 
бегона эмас. Устоз шоир Усмон Азим 
ёзганидек: ижара уйларнинг шавқи 

ҳануз ёдимизда. Ор-
зиқул Эргаш қаламига 
мансуб “Яхши одамлар 
ёхуд ижод дарди”ни 

ўқигач, олис хотиралар, унутилмас 
изтироблар, илк ижод завқи, қувончи 
яна бир карра юрагимизга сизиб ки-
ради. Ушбу бадиа менга яна бир фикр 
берди: назаримда, “Қалб гавҳари”нинг 
марказида оила мавзуси, оила тушун-
часи, ота-она қадр-қиммати, фарзанд-
лар масъулияти ётади.  Тўп ламдаги 
“Ёзилмаган достон”ни, ёхуд машҳур 
жангчи ва спортчи Ҳасан Исломов 
ҳақидаги “Матонат”ни оламизми, ёхуд 
“Яхши одамлар...”га кўз ташлаймиз-
ми, хуллас, қай бир бадиага эътибор 
қаратмайлик, барчасида оилага, унда-
ги бурчга, садоқатга эҳтиром ётгани-
ни англаймиз. Бу, менимча, Орзиқул 
Эргашга хос фалсафий, ҳаётий нуқтаи 
назар. У инсоннинг юксалиши ҳам, 
таназзули ҳам оила билан боғлиқ деб 

ҳисоблайди. Олмос, олтин каби қим-
матбаҳо маъданлар она замин бағрида 
етилганидек, қалб гавҳари ҳам оила 
бағрида вужудга келади, деган қараш-
ни илгари суради. Бу муаллиф англаган 
ва ўқувчига узатаётган нозик ҳақиқат. 
Шу ўринда тағин бир жиҳатни таъкид-
лаш жоизки, Орзиқул Эргашнинг ўзи 
ҳам қалбан, маънан ўз қаҳрамонлари-
га, яъни тўпламдаги бадиаларда тилга 
олинган устозларига ўхшаб кетади. 
Ижодга ташналик, камтар-камсуқум-
лик, хайрихоҳлик у кишида ҳам яққол 
сезилиб туради. Шу боисдан ҳам би-
тиклари самимий, таъсирчан, сермаз-
мун чиққан деб ўйлайман. 

Албатта, қисқа сатрларда “Қалб 
гавҳари” тўпламининг  бадиий жози-
басини, мазмун-моҳиятини, аҳамиятни 
таърифлаб бериш қийин. Уни ҳар бир 
ўқувчи ўзи учун кашф қилган ҳолда, 
ушбу мўъжаз рисоладан тезроқ баҳра-
манд бўлишларини истаб қоламиз. 
“Иймон қалб гавҳаридур”, дейдилар 
Хожа Баҳоуддин Нақшбанд ҳазрат-
лари.Зеро, “Қалб гавҳари” уйғоқ, эз-
гуликка ташна, сергак, ёруғ қалблар 
учундир.

Ғайрат МАЖИД

ИЙМОН – ҚАЛБ ГАВҲАРИ

ва ражо, баъзан қаттиқ изтиробга тушганида 
беҳушлик ҳолатини бошдан кечириши каби 
жараёнлар жонли эпизодлар орқали бадиий 
бўёқларда чизиб берилган. Лайли билан Маж-
нун ўртасида кечаётган мажозий ишқ тасвир-
лари баҳонасида баён қилинган ҳолатга маҳ-
лиё бўлиб қолиш бадиий маҳорат ва ўта нозик 
дид билан кўзланган ички мақсадни ўқувчи 
бирданига англаб олишга қийналади. Бунга 

сабаб авом ҳам, хослар ҳам, сиддиқлар ишқи  
ҳам бир асар бағрига моҳирона сингдириб 
юборилганидир. 

Ҳазрат Навоийнинг эътирофича, “Ишқ во-
дийси” бобида “хаёл мусофири” отига миниб, 
“ишқнинг юз офатлиқ дашти”да жавлон уради. 
Бу даштдан ўтиб олиш осон эмас. Бу йўлни бо-
сиб ўтишга аҳд қилганларни офат чақинлари  
ва бало тўфонлари кутиб турибди. Бу даштда 
қанчадан-қанча ошиқлар туфроққа айланиб, 
сўнгаклари ҳар томонда сочилиб ётибди. Бу 
ишқ водийси заминий ҳаётнинг ўзига хос ба-
диий тасвиридир. Бу ишқ водийсининг ҳажр 
тунида Мажнун бир ўзи ёлғиз ўтирибди. Унинг 
қалби ва ёди биргина Лайлининг васли билан 
банд. Шу маънода Мажнун чеккан дарду из-
тиробларни фақат заминий ҳаёт билан боғлиқ 
дейиш тўғри бўлармикан? Унинг дарду изти-

роблари осмон олами билан боғланиб кетган-
ки, ўз елкасига катта дард юкини ортиб олган 
ва ундан фориғ бўлишни ўйлаб изтироб чека-
ётган ошиқ ҳолатини тасаввур эта оласизми? 
Бу дарддан халос бўлишнинг чораси борми? 

Мажнун ана шу изтироб ва қайғу билан 
атроф-муҳит ва одамлар билан муносабатга 
киришади. Жалолиддин Румий айтганидек, 
инсонда шу қадар улкан ишқ, ҳирс, орзу ва 
дард бордирки, юз мингларча олам ўзиники 
бўлса ҳам кўнгли тинчимайди. Бундай “улкан 
ишқ”ни авом ишқ-муҳаббат доираси билан 
чеклаб, тор маънода қабул қилиш тўғри эмас-
дир. Муаллифнинг мақсади эса “улкан ишқ”-
нинг ҳар бир ошиқ қалби ва руҳини поклашга 
хизмат қилишини кўрсатиб беришдан иборат. 

Ишқ водийсидан эсон-омон ўтиб олиш 
комил ишқни истаган ошиқларнинг эзгу мат-
лаби. Бунинг учун қалбни поклаш ва нафсо-
ний иллатлардан фориғ бўлиш учун Маж-
нун каби ишқ ўтида тобланиш керак экан. 
Аллоҳни суйган ва Аллоҳ ҳам уни суйган 
ошиқлар насибаси бу неъмат. Аллоҳнинг 
суйган ошиқлари ишқ йўлида учраган тўсиқ 
ва ғовларни енгиб ўтишда ўз нафсини фидо 
этадилар. Нафснинг истаги ва измига юрмай 
олий мақсадлари сари интилаверадилар. Бу 
каби ошиқлар зоҳирни эмас, балки ўз боти-
нини поклаш ва ислоҳ қилиш билан машғул 
бўлишган. Бу иш эса осон эмас. Инсоният бу 
дунёни обод қилиб, гўзал  ҳаёт кечириш ҳақи-
да кўпроқ бош қотиради. Ана шу ташвиш би-
лан эртаю кеч меҳнат қилиб тер тўкади. Бутун 
фикри-зикрини ана шу ташвиш эгаллаб олга-
ни боис ҳам ушбу мақомдан юқорига кўтари-
ла олмайди. Мажнун каби Аллоҳнинг суйган 
ошиқлари дунё ҳаёти ва роҳатини ишқнинг 
оний лаззати ва завқига алмашмайдилар. Шу-
нинг учун Мажнун ўз атрофидаги одамлар 
кўзида телбадек таассурот қолдиради. Юза-
ки қаралганда айнан шундай, лекин кўнгил 
кўзи унинг ўз ҳаётида дунё завқи ва роҳатига 
ғарқ бўлган жоҳил ва нодон кишиларга бир 
оғиз сўз айтиш ҳам бефойдалигини кўради. 
Ҳазрат Навоий эса ўқувчининг кўнгилга ҳам 
қулоқ солишини унутмайди. Нега бизлардан 
узоқлашиб саҳрони макон тутасан, инсоний-
лик шевасини унутиш тўғри эмас, деб унга 
панд-насиҳат қиладилару аммо унинг қалби 
ва руҳиятида кечаётган ҳолат билан ишлари 
йўқ. Шунинг учун Мажнун уларга Лайли, 
Лайли, деган лафздан бошқа сўз топмайди. 
У ўз меърожида осмон олами билан қалбан 
ва руҳан боғланиб муножот ва арзи ҳолини, 
ички кечинма ва нидоларини жоҳил ва гумроҳ 
одамларга эмас, кўкка баён этади: 

Мен хастани айламакта мавжуд,
Не эрди экин қазоға мавжуд.
Жисмимға қадарки руҳ берди,
Бермас эди не бўлғай эрди?
Чу жисмима руҳ бўлди йўлдош,
Туққон нафас ўлсам эрди эй кош. 
Тириклик ва ҳаёт моҳиятини англаш сари 

йўл тутган ошиқ охири шундай хулосага кела-
ди. Унинг хулосасида одамзотнинг фақат дунё 
ҳаётига боғланиб қолиши руҳни  Ҳақ сари олиб 
борадиган йўлдан оғдириб, нафс ва шайтонга 
қул қилиб қўйиши мумкинлигини англаш мав-
жуд. Мажнун ўз меърожида тавба-тазаррулар 
қилиш орқали юксак ва улуғ камолот касб эта-
дики, уни англаб моҳиятига етиш ўқувчидан 
кенг мулоҳаза ва теран фикрга эга бўлишни 
талаб этади. 

Бобомурод ЭРАЛИЕВ,
Алишер Навоий номидаги

 адабиёт музейи тадқиқотчиси

ÍÀÂÎÈÉ ÃÓËØÀÍÈ

ÑÀÌÎÂÈÉ ÑÀÔÀÐ 
ÂÀ ÈØ£ ÂÎÄÈÉÑÈ

Ҳазрат Навоий “Лайли ва Мажнун” достонида Қайснинг шарҳи ҳоли-
га ўтишдан олдин икки адабий макон – Меърож кечаси ва Ишқ водийси 
тафсилотларини келтириб ўтади. Зоҳиран қараганда, мазкур икки адабий 
маконнинг ишқ-муҳаббат мавзусига бағишланган асарга мутлақо алоқаси 
йўқдек туюлиши мумкин. Аммо уста санъаткор ўз асарига бу воқеаларни 
киритган экан, демак, бунинг сабаби ҳам бўлиши керак. Хўш, унда Меърож 
ва Ишқ водийси билан боғлиқ тафсилотларнинг бу асарга қай даражада 
алоқаси бор?

ÀÄÀÁÈÉ Ä¤ÑÒËÈÊ — ÀÁÀÄÈÉ Ä¤ÑÒËÈÊ

Романда халқнинг уч қатлам ички ҳаёти 
тасвирланган. Биринчи қатлам, яъни савдо 
тизимида ишлайдиган шахс ларнинг яшаш 
тарзи марказий универмаг директори Сай-
фи Соқиевич образи орқали акс эттирил-
ган. Унинг фаолияти, яъни одамларга му-
носабати, муомаласи ва унга бошқаларнинг 
муносабати, муомаласида муҳим муаммо 
кузатилади. Бу ҳам бўлса, социализм ша-
роитидаги инсон қадри масаласидир. Ўша 
даврда мазкур масала хусусида тилда, ши-
орларда ижобий фикрлар айтилса-да, ёзил-
са-да, аслида бунинг тескариси кўп  учрар 
эди.

Роман воқеаларига эътибор қаратайлик. 
Касалхонанинг Шерзод ётган палатасида 
бўш жой бўлган ҳолда бир қария йўлакда 
ётибди. Унинг тинимсиз йўталиши Шер-
зодни бефарқ қолдирмайди, у бўлим бо-
шлиғига  мурожаат қилади. Кейин маълум 
бўладики, Шерзод ёнидаги бўш жой Сайфи 
Соқиевичга олиб қўйилган экан. Бир кун-
дан сўнг тилла-ю, марварид-дурларга кў-

милган Сайфи Соқиевичнинг хотини кела-
ди. “Ўлсин! – деди аёл Сайфи Соқиевичга 
қараб, — майдам йўқ экан. Қоровулга бир 
сўм бердим. Бўлмаса киргизмайман дейди, 
яшамагур. — У сумкасига яна бир қўл суқ-
ди-да, газета қоғозига ўроғлик икки бўлак 
нарса олди. — Икки ки йимлик обкела қол-
дим, — деди Сайфи Соқиевичнинг кўзига 
куюнчалик билан термулиб. – Ўлар энди, 
биттасига қилиб, биттаси қуруқ қолса яхши 
бўлмас.”

Бу тасвир икки мақсадга хизмат қилади. 
Бири Сайфи Соқиевичнинг бойлигини кўр-
сатса, иккинчиси, унинг қандай йўл билан 
обрў-эътиборга эришганини ошкор қилади. 
Романда ҳар бир воқеа- ҳодиса аниқ мақсад-
га  йўналтиради.

Касалхонадаги ва уй муҳитидаги Сайфи 
Соқиевич фаолияти шундан далолат бера-
дики, у ниҳоятда эҳтиёткор, ўз соҳасини 
сув қилиб ичиб юборган ва замон оби-ҳаво-
сини яхши биладиган, ўшанга қараб қадам 
ташлайдиган шахс. Унинг бу хусусияти иш 
шароитида янада яққол кўринади. Сайфи 

Соқиевичнинг ўғли Сирожиддин фаолия-
ти тасвири икки муҳим ҳаётий ҳақиқатни 
очишга хизмат қилади: яъни ноинсофлик 
билан ўз эҳтиёжи учун хизмат қилдиришга 
уринган шахсларнинг қиёфасини ва шун-
дай муҳитдаги кишининг ҳаётдаги шахсий 
фожиаси ҳамда бу фожианинг унинг яқин-
ларига ўтказган салбий таъсирини очиб 
беришга. Ҳақиқатан ҳам, бундай ҳолат 
илм соҳасида кўплаб учрайдики, романда-
ги домла образи шундай кишиларнинг ти-
пик кўринишидир. Мустақил, ўзлигига эга 
бўлмаган одам йўқлик сари қадам ташлай-
ди. Сирожиддиннинг қисмати шундай. У 
тўғрилик, ҳалоллик, ҳақиқатни тан олмай-
ди. Оқибатда битта ўзини эмас, бутун оила-
сини парокандаликка дучор қилади.

“Икки эшик ораси” романи Ўткир Ҳо-
шимов ижодидагина эмас, балки замонавий 
ўзбек насрида ҳам алоҳида воқеадир. Чун-
ки мазкур романга қадар Иккинчи жаҳон 
урушининг инсоният ҳаётидаги мудҳиш 
оқибатини бу қадар кенг эпик кўламда 

ёритган бадиий асар яратилмаган. Роман-
даги ҳар бир персонаж ҳаётий қиёфага эга, 
улар муаллифнинг хоҳишига кўра эмас, ўз 
ирода йўналишига кўра ҳаракат қилишади.

Умар закунчининг акаси Усмон, унинг 
хотини Ойсара, ўғли Йўлдошхон, рай-
комнинг биринчи котиби Абдураҳмонов, 
дўкончи Кларалар асар воқеаларида атиги 
бир-икки жойида кўринади. Шунга қара-
май, улар китобхон хотирасида михланиб 
қолади. Усмон ака ва Абдураҳмонов об-
разида биз ҳалол, диёнатли, ҳар бир ишда 
адолат тошини тўғри қўйиш билан кишини 
эзгуликка ундаётган одамларни кўрсак, Ой-
сара, Йўлдошхон қиёфасида водий одам-
ларининг ширинсуханлиги, мулойимлиги, 
меҳрибонлигини кўрамиз. Клара образида 
эса ҳар бир нарсадан манфаат кутадиган, 
ҳаммадан фойдаланадиган, лекин ўзи би-
ровга яхшиликни раво кўрмайдиган аёл на-
моён бўлади.

Роман, юқорида айтганимиздек, образ-
лар системасига эга. Уларнинг ҳар бири бир 
олам. Лекин бирортасига тақдир кулиб боқ-
маган. Ваҳоланки, уларнинг барчаси бахтли 
бўлишга ҳақлидир. Нега шундай? Романда 
бунга тўла жавоб берилади. Инсонлар тақ-
диридаги фожеали ҳолатларнинг юзага ке-
лишида бош сабаб уруш. Асар қаҳрамонла-
рининг қисматидан яна бир умумбашарий 
фалсафий фикр келиб чиқади. Бу ҳам бўл-
са, инсон ҳамиша ҳам ўзининг тақдирини 
ўзи яратолмаслиги, унинг юзага келиши 
тарихий шароит ва муҳитга боғлиқлиги, 
лекин инсонни  ҳар қандай вазиятда, ҳар 
қандай шароитда ҳам инсон бўлиб қолиши 
эса ўз қўлида эканлигидир.

Романдаги аёллар образлари — Робия, 
Қора амма, Башорат, Холпош, Лазокат ая-
лар, Фотима ва Зуҳра келинлар орасида 
Қора амма ва Робия образлари алоҳида 
ажралиб туради. Чунки улар асар воқеала-
рининг бошидан охиригача иштирок эта-
ди. Уларнинг катта унвони ёки амали йўқ. 
Оддий колхозчи аёллар. Лекин уларни ун-
вонли ва амалли аёллардан юқори кўтариб 

турадиган бир жиҳати бор. Бу ҳам бўлса, 
уларнинг инсон деган номга муносиб эка-
ни, инсоний фазилатлари. Бунинг биринчи-
си, сабр-тоқатлилик, ҳаётига шукроналик, 
иккинчиси, оналик қалбига, латофатига 
эгалиги, учинчиси, маъсумлик, эътиқод-
лилик. Бу иккала аёлнинг, умуман, роман-
даги барча аёлларнинг тортган изтиробла-
рини ҳаяжонсиз ўқиб бўлмайди.

“Тушда кечган умрлар” романида фо-
жиали тақдирлар бадиий таҳлил қилинади. 
Яъни инсонлар қисмати ва давр нинг улар 
бошига солган кулфатлари тасвирида то-
талитар тузумнинг асл башараси намоён 
бўлади. Обидхон эшон оиласи фожиасида 
30-йиллардаги қатағон бутун мураккаблиги 
билан ўз ифодасини топган бўлса, Рустам 
фаолияти билан боғлиқ воқеалар тасвирида 
собиқ шўро сиёсати оқибатида афғон уру-
шида кўплаб ёшларни мажруҳ қилган уруш-
нинг аянчли манзаралари тасвирланади.

Рустамнинг отаси Шомансур раис 
қисмати орқали 80-йилларда “Ўзбек иши” 
деб юритилган, ноҳақлик, адолатсизлик-
ка асосланган сиёсатнинг ички сирлари-
дан воқиф бўламиз. Комиссар Соат Ғанив 
мустабид тузумнинг тимсолидир. Унинг 
исми Соатлиги ҳам шунга ишора қилади. 
Бу манзаралар “дунёда энг адолатли тузум” 
деб мақталган социалистик жамиятнинг 
асл қиёфасини очиб кўрсатди.  Роман ўша 
даврда ёзилган асарлардан фарқ қилади. 
Унда ғолиблару мағлублар, қаҳрамонлару 
қўрқоқлар йўқ, балки уруш қурбонлари, ту-
зумнинг зўравонлиги, мафкуравий тазйиқ 
бор. Роман бош қаҳрамони Рустам оқкўн-

гил, ҳақиқат ва адолат учун курашувчи, 
ноҳақлик, хўрликни кўрса ёниб кетадиган, 
шижоатли йигит. Шу фазилати туфайли 
ҳарбий хизматга чақирилганда, бошқалар-
га ўхшаб ўзини касалга солмайди, бирор 
иллатим бор демайди, биринчилар қатори 
Афғонис тонга жўнатилади. Отаси ҳалол 
инсон бўлгани учун, олиб қолиш қўлидан 
келса-да, буни ўзига эп кўрмайди. Жанг-
лардан бирида Рус там қаттиқ яраланади. 
Белига теккан ўқ парчаси Рустамни ота 
бўлиш бахтидан бенасиб қилган. Бу фожиа 
битта Рустамники эмас, минглаб бегуноҳ 
тақдирлар фожиасидир.

Асардаги табиати бир-бирига зид икки 
шахс – Рустам ва комиссарнинг тўқнашуви-
да яна бир ҳаёт ҳақиқати очилади. Рустам-
ни, уй олиш учун берган аризасига кўра, 
комиссияга чақиришади. Соат Ғаниев ҳам 
комиссия аъзоси эди. У Рустамнинг ота-
си қамоқдалигини эшитиб, “Бу шубҳали 
шахс! Биографиясини ёлғон ёзиб, отаси-
нинг қамалганини атайлаб яширган. Жа-
моатчиликни чалғитмоқчи бўлган” дейди. 
Бу етмагандек, Рус тамга қарата: “Хотининг 
билан кўчада ётиб юравер”, дейди. Бу гап 
Рустамнинг нафсониятига тегиб, ҳақиқатни 
айтиб юборади: “Нега шу тупроқда туғилиб 
ўсган шаҳар чеккасига чиқиб, лой чангал-
лайди-да, кеча келганларга уй тайёр?”

Кўриб ўтганимиздек, комиссар образи-
да тоталитар тузумнинг бутун иллатлари 
ва чиркин қиёфаси ўз ифодасини топган. 
Ёзувчи буни жуда катта маҳорат билан ха-
рактер мантиғи замирига сингдира олган.

Умуман, биз юқорида кўриб чиққан 
адиб романларининг ҳар бирида катта бир 
давр ва ўша даврнинг фожиалари, муам-
молари ўз инъикосини топганки, Ўткир 
Ҳошимовнинг асл мақсади ҳам шуни кўр-
сатишдан иборат бўлган ва у ўз мақсадига 
эриша олган.

Ҳакимжон КАРИМОВ, 
филология фанлари доктори, 

профессор

Қўқон хонлиги ҳақида гап 
кетганида хонликнинг сўнгги 
хони Худоёрхонгина эмас, Умар-
хон ва унинг суюкли рафиқаси 
Моҳларойим ҳам ёдимизга ке-
лади. Назаримда, режиссёр Дил-
мурод Масаидовнинг “Қўқон 
шамоли” номли фильми, аввало, 
шу жиҳатдан ҳам кўпчиликни 
қизиқтирган бўлса, ажаб эмас. 
Ким учундир таниш, ким учун-
дир эса нотаниш бўлган тарихий 
воқеаларни экранда жонлантир-

ган ушбу фильм нима сабабдан 
«Қўқон шамоли» деб номланган? 
Шамол. Табиат ҳодисасининг бу 
тури барчамизга маълум. Лекин 
Қўқон шамоли бошқа ҳудудлар-
дагидан ўзгача. Қўқон тоғлар 
билан ўралган яшил водийнинг 
тоғлар  орасидаги остонасида 
– дарвозасида жойлашган. Шу-
нинг учун доим водий томон 
интилган ҳаво оқимига, яъни 
катта тезликдаги ўйноқи шамол-
ларга мезбонлик қилади, унинг 
барча инжиқликларини кўтара-
ди. Шаҳар номи баъзи тарихий 
манбаларда ҳам  “Ҳавоканд”, 
“Ҳўқанд” шаклида, яъни “гўзал”, 
“ёқимли” ва кўпинча “шамол 
шаҳри” маъносида учрайди… 

Фильм воқеалари ҳам кутил-
маган тасодифлар, шамолдек 
талотўплар билан бошланга-
ни учун унга «Қўқон шамоли» 
деб ном берилгандир, эҳтимол. 
Воқеа Олимхон  навкарларидан 
бирининг ночор чўпон ва унинг 
мол подасига ҳеч бир сабабсиз, 
арзимас баҳона билан қилган 
босқинидан  бошланади. Ҳаром 
ўлган қорамол, юзи қонга бе-
ланган чўпон тасвири хонлик-
ни Олимхон эмас, “Золимхон” 
бош қараётганидан дарак бера-
ди. Чўпон бу қилмишларини 
бошига солганларни қарғайди. 
Қарғиш олган Олимхон  орадан 
кўп ўтмай, Ирисқулбек қўли 
остида бирлашган  беклар ва 
сарбозлар ёллаган қотилнинг 
камон ўқидан вафот этади. Халқ 
орасида Умархонга нисбатан 
акасининг қотили, деган гумон-
лар авж олади.  Умархон акаси 
вафот этган чоғда Андижонда 
– тоғасининг ҳузурида ярадор, 
беҳуш эди. Уни Олимхон билан 

адаштирган хоинлар жароҳат-
лаганди. Қўқонда қолган воли-
да Улё хоним (тарихда унинг 
исми Мингойим бўлган) турли 
бўҳтонларга эмас, Умархоннинг 
ҳақиқатларига ишонади. Шу-
нинг учун ўғлининг Моҳлар-
ойим – Нодирабегим билан 
бўладиган тўйини ва уни тахтга 
ўтқазиш маросимини тезлашти-
ради… 

Тарихий фильмни сурат-
га олиш анчагина масъулиятли 

иш. Чунки ҳар қандай даврнинг 
ўзига хос муҳити бор. Узоқ та-
рихми, яқин ўтмишми, айни 
ҳаёт тарзимиздан тубдан фарқ 
қилади. Демак, ўтмишни фақат 
турли декорациялар ёрдамида  
жонлантирамиз. Лекин бу иш-
нинг бошланиши, холос. Ҳар бир 
майда деталь тарихий манба ва-
зифасини ўтар экан, декорацияга 
жиддий ёндошиш лозим. «Қўқон 
шамоли» фильмида Умархон-
нинг тахтга ўтириши, яъни «Хон 
кўтариш» маросими анча саёз 
акс эттирилган. Тарихий ман-
балар хонликларда олий ҳукм-
дорни оқ кигизга ўтқазиб “Хон 
кўтариш” тадбири узоқ вақтдан 
буён қўллаб келинганидан дало-
лат беради. 

Бу ўринда оқ кигиз адолат 
тахти ва арз-дод эшитиш жойи 
ҳисобланган. Оқ кигизнинг бир 
томонини улуғ уламолар, ик-
кинчи қулоғини умаро ва вазир, 
учинчисини қавм бошлиқлари, 
тўртинчи бурчагини оқсоқоллар 
кўтарган. Хонни тахтга кўтариш 
жойи фильмдагидек кичик хона-
да бўлмаган. Тахтга ўтқазилган-
дан сўнг хонни барча муборак-
бод этиб, дуо қилинган. Фильмда 
эса Умархон «Хон кўтариш» ма-
росимини мўғуллардан қолган 
удум деб айтади. Аввало, ўз дав-
рининг етук билимдони, моҳир 
саркарда ва улуғ давлат арбоби 
сифатида ном қозонган Умархон 
«Хон кўтариш» маросими қадим 
туркий анъана эканини билмас-
лиги мумкин эмас, қолаверса, 
томошабинга бу маросим асли 
мўғуллар одати, деган маълумот 
берилмоқда.

Хонликни бошқаришда 
Умар хонга Нодирабегим яхши 

маслаҳатчи бўлгани ҳақиқат. 
Аммо фильмда Маликанинг об-
рази тўлиқ очиб берилмаган. 
Олимхоннинг ўғлини Қўқонга 
қайтариш ҳақидаги қарорининг 
берилиши, йўлда шаҳзоданинг 
отаси қотиллари томонидан ўл-
дирилиши, яъни фильмда Ноди-
рабегим берган ягона маслаҳат-
нинг ҳам фожиали якун топиши 
(афсуски, бунинг аксини кўрса-
тувчи бошқа мисоллар фильмда 
йўқ) Нодирабегимнинг томоша-

бин олдидаги мавқеини бирмун-
ча тушириб юборган. 

Ваҳоланки, Қўқон хонли-
ги тарихида катта ўрин тут-
ган Умархон ҳукмрон бўлган 
даврларда Нодирабегимнинг 
маслаҳатлари билан халқ тур-
мушига ижобий таъсир кўрса-
тувчи катта ислоҳотлар ўтка-
зилган. Шунингдек, тарихда 
малика ва канизакларнинг 
либослари, тилла тақинчоқла-
ри бир-биридан фарқ қилган. 
Фильмда эса малика Нодирабе-
гим ва саройга олиб келинган 
канизакнинг гримларида фарқ 
сезилмайди. Яна бир жиҳатга 
ижодкорлар ҳам, томошабин-
лар ҳам одатий ҳолдек қараш-
га ўрганиб қолишган. Бу ўзбек 
халқини икки хил либосда тас-
вирлаш анъанаси. Бой, зодагон-
лар зарли чопонларда, оддий 
халқ доимо катта ямоқли, ран-
ги хира тортган  кийимларда. 
Аслида, ҳамма даврда одамлар 
оддий матолардан бўлса-да, 
ўзларига ярашган кийимлар-
ни кийишган. Ҳар жума оддий 
фуқаро оқ яктакларда, мушки 
анбарларни сепиб, масжидлар-
га намоз ўқигани боришган. 
Ҳар ҳолда, камбағалларни ува-
да либосларда кўрсатавериш 
тўғри эмас.

Фильм сўнгида асл қотил 
ва исёнчилар ўлдирилади. Бир-
галикда 13 йил хонликни бо-
шқарган адолатли Умархон ва 
Моҳлар ойимнинг номи оқлана-
ди. Сўнг Умархон ҳам хиёнаткор 
беклар томонидан заҳарланади… 

Юқоридаги каби камчилик-
лар аксарият тарихий фильм-
ларда учрайди. Бунинг олдини 
олиш учун тарихий фильмларга 
сценарий ёзаётган вақтда, албат-
та, ё ҳаммуаллиф сифатида, ёки 
маслаҳатчи сифатида тарихчини, 
танланган мавзу бўйича илмий 
тадқиқотлар, изланишлар олиб 
борган олимларни таклиф қилиш 
керак. Акс ҳолда, роллар актёр-
лар томонидан қанчалар маҳорат 
билан ижро этилмасин, тарихга 
оид фильмларда, ҳатто жузъий 
бўлса-да, камчиликлар кузатила-
веради.

Ситора ПЎЛАТОВА, 
Ўзбекистон давлат санъат 

ва маданият 
институти талабаси

ТАРИХИЙ ФИЛЬМ 
МАСЪУЛИЯТИ

Ўткир Ҳошимов  ҳикоя, қисса ва публицистик мақолалар билан 
бирга давр ва инсон тақдири бадиий талқинлари акс этган “Нур бор-
ки, соя бор”, “Икки эшик ораси”, “Тушда кечган умрлар” каби йирик 
романлар муаллифидир. Маълумки, қайси асарда халқ ҳаёти бутун му-
раккаблиги билан тасвирланган бўлса, бундай асар иллатларга қарши 
курашга даъват этади, китобхонни эзгулик сари чорлайди. Бу хусусият-
лар адибнинг  “Нур борки, соя бор” романида яққол кўринади.

Ҳажвчи адиб Ҳабиб Сиддиқ ижодини кузат-
сангиз, унинг бу жабҳада ўзига яраша мактаб 
кўргани, таж риба орттиргани мағзи тўқ асар-
лар ёзишига кенг имконият яратган. Муҳими,  
ёзувчи  ўқувчининг вақтини бекорга банд қил-
майди, уни узоқ вақт ўйлатадиган, ўзи ҳақида, 
келажаги ҳақида бош қотиришга мажбур қила-
диган асарлар яратишга бел боғлайди.

Ҳабиб  Сиддиқ  асарларини шунчаки ўқиб 
бўлмайди. Уларнинг ҳар бирида ёзувчининг 
маълум бир мақсад, муддаолари санъаткорона 
дарж этилган. Менимча, ёзувчининг ғоявий ни-
ятларини чуқурроқ илғаш учун китобхонга пича 
тайёргарлик керакка ўхшайди. Негаки, у коса 
остига доим нимкоса яшириб қўяди. Эҳтимол, 
унинг ўзига хос маҳорати ҳам шунда бўлса ке-
рак. Яъни, Ҳабиб Сиддиқ ижодидаги маънолар 
силсиласини тўласинча англаб етмоқ учун од-
дий ўқувчи эмас, зийрак китобхон бўлиш лозим.

Адибнинг “Чироғи ёниқ хонадон” номли 
сайланмасини ёзувчи ижодида, нафақат ёзувчи 
балки замонавий ҳажвчиликда ўзига хос ҳоди-
са десак янглишмаймиз. Китоб олти бўлимдан 
иборат, асосий қисмини ҳажвия лар, ҳангомалар 
ва таржималар ташкил этади. Муаллиф ҳажв ё 
ҳангома битар экан, ҳеч қачон қаҳрамонининг 
устидан кулмайди. Аслида ачиниш, шафқат қи-
лиш лозим бўлган қаҳрамоннинг у ёки бу ил-
латини санъаткорона фош этиб, ўқувчига кулги 
инъом этади. Шу билан бирга ҳукм ё хулосани 
ҳам ўқувчи зиммасида қолдиради.

Ҳабиб Сиддиқ ҳангомаларининг мавзу дои-
раси беҳад кенг. Унда турли мавзулар: ялқовлик, 
“ишбилармонлик”, ичкиликбозлик, анқовлик ва 
гўллик; турли ёшдаги кишилар: муғамбир бола-
лар, айёр талабалар, лақма эр-хотинлар, эзма ё 

анқов чол-кампирларнинг умумлашма образлари 
орқали ёритилади. Ўқувчи асарни ўқиб, мириқиб 
кулади, кейин дарров ҳушёр тортади. И-е, ёзувчи 
қишлоғимиздаги фалончи акани ёзибдими? Дар-
воқе, мана бу чол гузар тепасида яшайдиган эзма, 
тажанг Тошмурод бобо-ку, дейиши ҳам мумкин. 

“Тилакда гап кўп”, “Иродангга балли”, 
“Ҳаммаси аввалгидай”, “Санъатини ишга сол-
ди” ҳамда “Нафи ҳам бор” сингари ҳангомалар-
да ичкиликбоз лик ва унинг салбий натижалари 
кескин танқид остига олинган. Бу жиҳатдан, 
айниқса, “Ҳаммаси аввалгидай” номли ҳангома 
эътиборга молик:

Ғилдирак цехининг ишчилари орасида ич-
киликни хуш кўрадиганлар кўпайиб кетибди. 

Корхона раҳбарлари муҳокама, суҳбатлар на-
тижа беравермагач цех ишчиларининг мао-
шини икки баравар камайтиришибди. Лекин 
ичкиликбозлик камаймабди. Ҳатто иш вақтида 
ҳам ”ширингина” бўлиб юришар эмиш. Ке йин 
ароқнинг нархини оширишибди. Ҳеч нарса 
ўзгармабди. Охири,  бунинг сабабини билиш 
учун улардан бирини сўроқ қилишибди:

– Шунча ўзгаришлардан кейин ҳам нега ич-
киликбозлик камаймаяпти?

– Қанақа ўзгариш?
– Маошнинг камайтирилгани, ароқнинг 

нархи ошгани …
– Ҳа, уларни бизга алоқаси йўқ. Чунки биз 

илгари ҳам битта ғилдиракни иккита ароққа 
алмаштирганмиз, ҳозир ҳам…

Кўринадики, корхона ишчилари ўзлари 
ишлаб чиқарадиган ғилдираклардан бирини 
икки ароққа айрибошлар экан. Демак, мит-
ти асарда одамзоднинг уч хил нуқсони фош 
этилган: давлат мулкини сотиш, ўрнига заҳар 
– спиртли ичимлик харид қилиш, шуни истеъ-
мол қилиш. Адиб айтмоқчики,  кишининг бир 
хатоси бошқа қусруларининг пайдо бўлишига 
сабабчи бўлиши мумкин.

Кейинги ҳангома бундан-да аломат, қи-
зиқарли сюжет қолипига ўралган. Тирикнинг 
ташвиши кўп.  Хусусан, ёшинг бир жойга бор-
са-ю, фарзанд ларинг беэътибор бўлса, ёрдам 
ўрнига “жимгина ўтирсангиз бўлмайдими?”, 
– деб жеркиб берса... Хуллас, шу ё шунга ўх-

шаш юмушлар бобо-момоларимизни чарчат-
ган, асаб ларини толиқтирган, паришонхотир-
лар ҳам бисёр. Бу туркум ҳангомалар орасида, 
айниқса, “Сўраганингиз нима эди?” асарини 
ўқиш жуда мароқли:

Асаб касалликлари шифокори ҳузурига хо-
тинини олиб келган киши ҳасратини тўкиб со-
либ, ёрдам сўради. Шифокор бемор аёлни кўз-
дан кечирар экан,  савол берди:

– Ўзи паррандачилик маҳсулоти, рангги оқ. 
Нима?

– Тош, - деди бемор.
– Мана шунақа аҳвол, - деди эр хўрсиниб.
–Ўзи товуғингиз туққан нарса, усти қаттиқ, 

ичи суюқ, – деди шифокор, бу гал тушунтириб-
роқ, – ранги оппоқ. Бу нима ўзи – а?

– Оппоқ тош.
– Э... э...– деди эр хуноби ошиб.
– Бўлди, – деди доктор, – беморни олиб 

чиқаверинг, даволаниш учун йўлланма ёзиб бе-
раман.

Хотинини ташқарига олиб чиқиб қўйган эр 
хонага қайтиб кириб йўлланмани олгач, шифо-
корга раҳмат айтиб деди:

– Яна бир нарсани сўрасам майлими, дўхтир?
– Бемалол.
– Агар мумкин бўлса,  менга айтиб беринг, 

дўхтир. Ҳалиги сўраганингиз нима эди?
Кўринадики, кампирини асаб шифокорига 

кўрсатишга олиб борган чолнинг ўзи ҳам па-
ришонликда, хотира заифлигида  кампиридан 

сира қолишмас экан. Мен ҳатто ҳангоманинг 
етакчи қаҳрамонини ана шу бобой дейишга 
мойилман. Чунки, тугун унинг саволи билан 
ечилади. Умуман, Ҳабиб Сиддиқ ижодида сод-
да, гўл эр-хотин, айниқса, чол ва кампир сий-
моси турли ранг-тусда турлича тасвирланади.

Ҳажвчининг қаҳрамон танлашдаги яна бир 
маҳорати менга жуда ёқади. У киши ўрта ёш 
ё кексаларнинг салбий хислатларини қаламга 
олиш билан чекланмай, гоҳо боғча боласи ё 
мактаб ўқувчисининг ҳам юмористик қиёфа-
сини чизиб беради. Гап болалар ҳаёти, фаоли-
яти билан боғлиқ ҳангомалар устида кетганда, 
юмористнинг “Митти “ишбилармон”, “Савол” 
ҳамда “Ўзингизга ўхшабди” каби асарларини 
эслаш кифоя.

“Ўзингизга ўхшабди” номли асарда ўғлидан 
шикоят қилган отага турмуш ўртоғи “ўзингиз-
га ўхшайди-да” деб жавоб беради. Буни ўқиган 
ўқувчи  “олманинг тагига олма тушади” мақо-
лини ёдга олиши мумкин.

“Митти ишбилармон” деган ҳангома бун-
дан-да қизиқ:

– Болалар, келинглар, “ҳайвонот боғи” ўй-
наймиз.

– Майли, қандай қилиб?
– Жуда оддий. Мен олмахон бўламан. Сиз-

лар уйингиздан менга ёнғоқ опчиқасизлар.
Кўряпсизми, бу қизалоқ кун келиб, албатта, 

бизнесмен ё дўкон мудираси, хуллас, пулни ду-
малатиб кўпайтирадиган ишбилармон бўлади. 
Хулоса шуки, Ҳабиб Сиддиқ ҳангомаларининг 
қаҳрамонлари бизга бегона эмас. Улар орамиз-
даги одамлар. Улар табиатидаги ялқовлик, ай-
ёрлик ва бошқа ўзибўларчилик иллатларини 
бартараф этиш эса ёзувчининг холис ниятидир.

Абдураҳмон ПИРИМҚУЛОВ, 
филология фанлари номзоди

МЕТРО
Қулоқчиндан янграр мусиқа, 
Куйланади эски бир ретро. 
Бу гапимдан чиқарма сийқа,
Сени менга эслатар метро...

Манзил эса Новзага етар,
Кичик кўнгил бўлади катта. 
Сени руҳинг кўриниб кетар,
Новза деган метро бекатда... 

Метродаги... энг ширин ҳис-ку!
Шамоллардай дилга еласан. 
Ер устида учрашганмиз-ку, 
Хаёлимга нега келасан?! 

Aлмашардик онда-сонда хат,
Исминг яшар кўнгил қаърида. 
Исминг билан аталар бекат,
Хаёлимнинг метроларида... 

Қулоқчиндан янграр мусиқа, 
Куйланади эски бир ретро. 
Бу гапимдан чиқарма сийқа,
Сени менга эслатар метро...

СЎРОҚ 
Мен уни эсласам қалбим исийди, 
Дилдаги совуқлик қорми, художон?! 
Изҳор очилмади, тилимни тийдим 
Ёки бу андиша, орми, художон?

Сени излаб кўкка назар соламан, 
Руҳимга қувватни сендан оламан,
Дунё кенг десалар ҳайрон қоламан,
Кўзимга бу дунё торми, художон? 

Бахт билан қоришиб, ҳам ёниб яшай, 
Ғаму андуҳлардан ҳам тониб яшай, 
Битта ишора бер, қувониб яшай, 
Бир кўнгил менга ҳам зорми, художон? 

Туғилгандан бери унга ёрсан-ку, 
Дилдаги андиша ғурур орсан-ку, 
Шу қизнинг кўнглида ўзинг борсан-ку, 
Ёнингда менга жой борми, художон?! 

РАССОМ
Феруз Исломовга

Қўлига меҳрдан мўйқалам тутиб,
Кўнглидан ижодни дардлари сизар. 
Ташвишлар расмини бир зум унутиб,
Рассом бу дунёнинг расмини чизар... 

Бу иш туюлади унга ҳузурли, 
Қайғулар алишар бахт номлигига. 
Бу қаро дунёни чизади нурли, 
Борадида ахир рассомлигига... 

Ишқ деган туйғу бор – буни биламан, 
Севги бу азалий, абад ақида. 
Муҳаббат қидириб нима қиламан, 
Сиз чизган суратлар севги ҳақида... 

Сиздан бизга шогирд унвони теккан, 
Қизғонмайсиз  хатто шу жонни биздан. 
Дунёдаги барча рассомман деган, 
Улар рассомликни ўргансин сиздан... 

ЖИГАРРАНГ
Сен ҳақда ўйладим, олгум тан, 
Ҳижрон билан қилдим тинмай жанг. 
Жигаррангни яхши кўраман, 
Кўзларингга ўхшайди у ранг. 

Бу замонда севги оддий иш, 
Вафосизлар қилар бу ишни. 
Мен истайман кўзлар аталмиш,
Жигарранг дарёга чўкишни. 

Aлмашишни қилмайди канда
Ҳижрон — соғинч, дилда ишқ саси. 
Жуда гўзал яратилганда
Яратганнинг композицияси. 

Фақат ишқ деб танда оқар қон, 
Ишқдан бошқа барчаси рўё. 
«Дунё яшил» деган гап ёлғон, 
Жигаррангдан иборат гўё. 

Севмасликни сева олмасман, 
Сенсиз мени ҳол-аҳволим танг. 
Жигаррангни яхши кўраман, 
Кўзларингга ўхшайди у ранг... 

БАХТ
Менинг яқин бегонагинам, 
Менинг таниш энг нотанишим. 
Суратингга термулиб ҳар дам, 
Ўтди менинг кўп ёзу қишим... 

Қарзим кўпу... мен тилайман бахт, 
Ушбу одат отди кўп илдиз. 
Менга соғлик тилайди ҳар вақт 
Менга яқин йироқдаги қиз. 

Қувонч билан дилни ғашлайман, 
Кўзларимдан тўкилмайди хун. 
Мен шундоғам бахтли яшайман, 
Бу дунёда борлигинг учун... 

Эркин ҲОЖИМУҲАММАД
Тошкент вилояти

Ўзбекистон Ёзувчилар уюшмаси жамоаси 
уюшма аъзоси, Ўзбекистон Республикасида 
хизмат кўрсатган ёшлар мураббийси, филоло-
гия фанлари номзоди, доцент 

Бойбўта ДЎСТҚОРАЕВнинг
вафоти муносабати билан марҳумнинг оила 
 аъзолари ва яқинларига ҳамдардлик билдиради.

Ўзбекистон Ёзувчилар уюшмаси жамоаси 
уюшма аъзоси, адиб 

Сафар КАТТАБОЕВнинг
вафоти муносабати билан марҳумнинг оила аъзо-
лари ва яқинларига чуқур таъзия билдиради.

Ўзбекистон Ёзувчилар уюшма-
си жамоаси уюшма аъзоси, таниқли 
 таржимон 

Низом КОМИЛОВнинг
вафоти муносабати билан марҳумнинг 
оила аъзолари ва яқинларига чуқур 
ҳамдардлик билдиради.

Ўзбекистон Ёзувчилар уюшмаси жа-
моаси уюшма аъзоси 

Лола ПИРМАТОВАнинг
вафоти муносабати билан марҳумнинг 
оила аъзоларига чуқур таъзия билди-
ради.

ÇÎÌÈÍ ¥ÀÉÐÀÒËÀÐÈ

* * *
Қарилик юки ёшлар учун оғирлик 

қилади.

* * *
Янги келин чақалоғи билан янада 

гўзал бўлади.

* * *
Табиат бўш-баёв одамлардан фарқ-

лироқ, бўшлиқни дарров тўлдиради, 
қўяди.

* * *
Кеч бўлсада ўзимни англаб етган-

дай бўлдим. Аммо якундан кўнглим 
тўлмади.

* * *
Ҳақиқатни излаш пайтида топга-

нингни йўқотишдан эҳтиёт бўл.
* * *

Бир камчиликни такрорлайвериш 
кейинчалик сен учун одатий ҳолга ай-
ланиб қолади.

* * *
Бугун бағрингга олганинг эртага 

бошингга чиқиб олиши мумкин.

* * *
Иродангга қулдорлик, виждонингга 

қуллик қил.

* * *
Бахт ҳар бир инсоннинг эшигини 

ҳеч бўлмаганда бир марта қоқади.

* * *
Душман орттиришдан чўчиган 

одам ҳеч қачон дўст тополмайди.

* * *
Кўп гапиришга чек қўйилмас экан, 

кам гапликка эришиб бўлмайди.

* * *
Агар суҳбатдошингиз унга гапириш 

навбати келишига ишонмаса, билингки, 
сизни эшитмаган бўларди.

* * *
Бир тоифа одамларнинг айтадиган 

гапи кўп, лекин маъниси йўқ, иккинчи-
ларида айтадиган гапи кам, аммо сал-
моғи кўп.

* * *
Билиминг пастлигини тан олмас 

экансан, уни оширишга ҳеч қачон кири-
шаолмайсан.

* * *
Севгини мустаҳкамлашнинг ишонч-

ли йўли — янада кучлироқ севиш.

* * *
Атрофимдаги илмли, ақлли, доно 

одамларни қўлимдан келгунча ўрган-
дим ва шунга амин бўлдимки, ҳаётнинг 
мураккаб йўлларини матонат ила босиб 
ўтганларгина бора-бора ОДДИЙЛИК 
деб аталувчи шарафга эришар экан.

* * *
 Нима учун ўлиш мумкин бўлса, 

ўша учун яшаса бўлади.

Муҳаммад ТОШБОЛТАЕВ,
профессор

¨Í ÄÀÔÒÀÐÄÀÍ

Таваллуд кунлар
Мурод АзлархўжаевМурод Азлархўжаев – 1 ав- – 1 ав-

густь (1967) – рассом, Ўзбекис-густь (1967) – рассом, Ўзбекис-
тон бадиий ижодкорлар уюшма-тон бадиий ижодкорлар уюшма-
си аъзоси.си аъзоси.

Меҳриддин РаҳматовМеҳриддин Раҳматов – 4  – 4 
август (1977) – актёр, Ўзбек август (1977) – актёр, Ўзбек 
Миллий академик драма театри Миллий академик драма театри 
актёри, Ўзбекистонда хизмат актёри, Ўзбекистонда хизмат 
кўрсатган артист.кўрсатган артист.

Наргиза МаткаримоваНаргиза Маткаримова – 6  – 6 
августь – актёр, Ўзбекистон августь – актёр, Ўзбекистон 
давлат ёш томошабинлар теа-давлат ёш томошабинлар теа-
три актёри.три актёри.

Ширин ҲасановаШирин Ҳасанова – 31 июль  – 31 июль 
– балет артисти, Алишер На-– балет артисти, Алишер На-
воий номидаги Ўзбекистон воий номидаги Ўзбекистон 
давлат академик катта театри давлат академик катта театри 
балет артисти.балет артисти.

Иқболжон ИлҳомовИқболжон Илҳомов – 30  – 30 
июль (1968) – рассом, Ўзбекис-июль (1968) – рассом, Ўзбекис-
тон бадиий ижодкорлар тон бадиий ижодкорлар 
 уюшмаси аъзоси. уюшмаси аъзоси.

Нодир ИмомовНодир Имомов – 30 июль  – 30 июль 
(1959) – рассом, Ўзбекистон (1959) – рассом, Ўзбекистон 
бадиий ижодкорлар уюшмаси бадиий ижодкорлар уюшмаси 
аъзоси.аъзоси.

Профессор кутилмаганда безовта 
ўйга берилди. Уйқуси қочди. Сал ил-
гари ўзи ўқиган мактабга борганди. 
Кўнгли тўлмади. Нима қилиш керак? 
Мактабни кўтариш... Илмни кўта-
риш... Қўлимиздан ҳеч нарса келмай-
дими? Келади!Бепарволик ёмон. 

Профессор Ҳасан Бўриев Қум-
қўрғон туманидаги 14-мактабда ўқи-
ган. Маҳаллада яхши гап қалдир-
ғочдай учди. “Профессор мактаб 
кутуб хонасига 1000 дан зиёд китоблар 
олиб келаяпти. Ўқувчилар учун, ҳа-
ҳа, яхши ўқиган йигирма нафар бола-
га кийим-бош, мактаб формаси совға 
қилаяпти. Эшитдик. Савоб-да, савоб. 
Яна... 500 туп кўчат олиб борибди. Ҳо-
зир зўр ўсаётган экан...”

ДАРЁЛАР ТОҒДАН БОШЛАНАДИ

Ўзбекистон композиторлари ва бастакорла-
ри уюшмаси жамоаси уюшма аъзоси, бастакор, 
педагогика фанлари номзоди, профессор

Қўлдош МАМИРОВнинг
вафоти муносабати билан марҳумнинг оила аъ-
золарига ҳамдардлик билдиради.

Ўзбекистон Ёзувчилар уюшмаси жа-
моаси уюшма аъзоси, ёзувчи 

Рашидхон ШУКУРОВнинг
вафоти муносабати билан марҳумнинг 
оила аъзоларига чуқур таъзия билдиради.

“Профессор ўқиган мактабига 
катта шоирлар билан келибди. Зўр 
айём экан-да. Э-э, буни байрам деса 
бўлади, мушоира қизийди, би-ир 
мактабни кўриб келайлик...”

Мактабнинг мактаб бўлгани-
га етмиш йил тўлаяптики, ҳалига-
ча бирорта халқ шоири келмаган. 
Мана, Ўзбекистон халқ шоири 
Усмон Азим, Халқ ёзувчиси,“Та-
факкур” журнали бош муҳаррири 
Эркин Аъзам мактаб бағрида. Бир 
томонда устозлар, бир томонда 
ёшлар, ўқувчилар, ён томонда ну-
ронийлар, вужудлар нигоҳларга ай-
ланган.

Усмон Азим денгиз тўлқинла-
ридай бўлиб шеър ўқияпти. Эркин 

Аъзамнинг сўзлари тоғдай оғир ва 
залворли. Ўртада совға қилинган 
китоблар. Илм дарёси. Шу битта 
мактабдан саккиз нафар фан док-
тори чиққан. Айтишга осон бу. 
Улар шу мактабда ўқиб мактаб 
яратганлар. Ўйлаб туриб ҳайрон 
қоласиз. Мактаб туман марказидан 
30-35 километр узоқда, чеккадаги 
мактаб. 

Сўз фан доктори, профессор Ҳа-
сан Бўриевга берилди:

– Яқинда кўп китоб ўқиган 
ўқувчилар ўртасида танлов ўтка-
замиз. Ғолибларга мукофот... Ҳо-
зирча сир. Яна, тўгараклар очамиз. 
Ботаника, биология, боғдорчилик, 
шахмат... 

Эркин Аъзам қобирғани ёнди-
риб ўтадиган сўзларни айтди: “Де-
вор дарс бермайди. Ўқитувчи дарс 
беради”. Ўзингиз кўнглингиздан 
ўтказинг-да. Ибн Сино болалигида 
оддий хонақода устозидан дарс ол-

ган. Устоз тоғ бўлса, жўшқин сой, 
тошқин дарё пайдо бўлади. Тоғ йўқ 
жойда дарё оқадими? Дарёлар тоғ-
дан бошланади.

Мактаб — ҳаёт дарахтининг 
томири. Шохлар ва теран томир-
лар  бирликда қудратлидир. Янги 
Ўзбекистон мактаб остонасидан 
бошланади! Қумқўрғон туманида-
ги 14-мактабда дарахтнинг кўркам 
шохлари ва теран томирлари дийдо-
ри тантанаси.  

Мактаб ҳовлисида устозлар экиб, 
ўстириб кетган улкан чинорлар соя-
сида мактаб ўқувчилари Мастона 
Эргашева, Маҳфуза Худойбердиева 
мушоирага қизғинлик қўшишди.

Мактаб дарвозасида меҳмонлар 
кузатилмоқда.Мактаб ўқувчилари 
қўл силкимоқда: “Биз сизларни яна 
кутамиз”.

Менгнор ОЛЛОМУРОД

“Ko‘chmas mulk savdo xizmati” МЧЖ 
томонидан ташкил этилган очиқ сав-
доларига, “Чилонзор буюм савдо ком-
плекси” АЖнинг 2021 йил 27 июлдаги 
212-сонли буюртманомасига асосан, 
“Чилонзор буюм савдо комплекси”АЖ 
ҳудудида қурилиши режалаштирила-
ётган ошхона шохобчасининг ижарага 
олиш ҳуқуқи қўйилмоқда:

1 дона ошхона шохобчасининг уму-
мий майдони-34,3 м2 савдо шохобча-
нинг бир м2 учун бошланғич боҳоси – 8 
050  000 сўм, жами бошланғич баҳоси 
– 276 115 000 сўм.

Савдода иштирок этиш истагини 
билдирган талабгорлардан аризалар 
ушбу хабарнома чоп этилган санадан 
бошлаб расмий иш кунлари соат 10:00 
дан 16:00 гача қабул қилинади (13:00 
дан 14:00 гача тушлик). Талабгор-
ларнинг таклифлари 2021 йил 30 ав-
густ куни соат 11:00дан бошлаб кўриб 
чиқилади. Энг юқори таклифни берган 
талаб гор билан сотувчи ўртасида ке-
лишув битими тузилади. Таклифларни 
қабул қилиш охирги муддати 2021 йил 
27 август куни соат 18:00да тўхтатила-
ди. Танлов савдоси шу куни бўлиб ўт-
маган тақдирда, такрорий савдоси 2021 
йил 14,29 сентябрь ҳамда 14,29 октябрь 
кунлари бўлиб ўтади.

Савдога қатнашиш учун талабгор-
лар ёпиқ конвертда солинган таклифла-
ри ва ариза билан биргаликда қуйидаги 
хужжатлар тақдим этади: 

- юридик шахслар учун давлат 
рўйхатидан ўтказилганлиги тўғрисида-
ги гувоҳноманинг нусхаси;

- жисмоний шахслар учун СТИР ва 
паспортнинг нусхаси.

Таклифи маъкул топилган талабгор-
га савдо ўтказилган кундан бошлаб 20 
банк кун ичида сотувчи билан олди-сот-
ди шартномаси тузиш мажбурияти 
юклатилади. Талабгорлар ижарага олиш 
ҳуқуқининг 30 фоизидан кам бўлмаган 
миқдордаги суммани закалат сифатида 
“Ko‘chmas mulk savdo xizmati” МЧЖ-
нинг ХАТБ “DAVR BANK” Олмазор фи-
лиалидаги ҳ/р:22604000204920609001, 
МФО:01121, СТИР: 207122519 га сав-
дода иштирок этиш учун ариза топшир-
гунга қадар тўлашлари шарт.

Савдо ташкилотчиси жойлашган, 
савдолар ўтказиладиган ва савдода 
иштирок этиш учун аризалар қабул 
қилинадиган манзил: Тошкент шаҳри, 
Мирзо Улуғбек тумани, Тўртариқ кў-
часи, 11/2-уй. Тел: (95) 199-12-21. (95) 
195-12-21. www.kmsх.uz. Электрон поч-
та: ko‘chmasmulk@mail.ru. 

Тадбиркорлар ва сармоядорлар диққатига! 
“Ko‘chmas mulk savdo xizmati” 

МЧЖ очиқ танлов савдоларига таклиф этади!

Илмий асарлари хитой, инг лиз, немис, франсуз, голланд, 
поляк тилларида нашр этилган Ҳасан Бўриевни юртимизда 
яхши танийдилар. Ёши етмишдан ошган. Қарилик гаштини 
суриб, Комилжон Отаниёзовни, Шерали Жўраевни эшитиб 
юраверса бўларди.


